
ራእያችን ዲስትሪክቱ፣ እክል ላለባችው ተማሪዎች

ደብዳቤ

የሪሶርሶች የቤተሰብ መመሪያ ስናቀርብላችሁ በጣም ደስ እያለን ነው። ይህ
በሙሉ፣ ስለምናካሂዳቸው ፕሮግራሞች ቁልፍ የሆኑ መረጃዎችን ለእናንተ

ተማሪዎች የምርጫ ትምህርት ቤት ዲስትሪክታቸው እንዲሆን ለማድረግ
ባላቸው መምህራን እና ሠራተኞች፣ እንዲሁም ወላጅን በሚያሳትፉ እንቅስቃሴዎች

አገልግሎቶቻችንን (special education services) እያሻሻልን እና
ቸውን የጠበቁ መረጃዎች እንዲያገኙ እና በሂደቱም የተሳትፎ ድርሻቸውን

እንወዳለን። እባክዎን ለሚኖርዎት ጥያቄዎች የልዩ ትምህርት አሰጣጥ ጽሕፈት
አባላትን ለማነጋገር አያመንቱ። ከእያንዳንዱ መርሀ ግብራችን እና

በስተጀርባ ላይ ይገኛል። 

ጥራቱን የጠበቀ ትምህርት ለመስጠት ከእርስዎ ጋር አብረን ለመሥራት

Specialized Instruction

Office of Specialized Instruction

ይህ መመሪያ የተዘጋጀው 
ለእናንተ ለማቅረብ ነው።  

ለማድረግ ነው። ይህንን ማኅበረ 
እንቅስቃሴዎች አማካይነት 
እና እያጎለበትን በምንጓዝ 

ድርሻቸውን እንዲያበረክቱ ከፍ 

ጽሕፈት ቤት (Office of
ድጋፍ ሰጪዎቻችን ጋር 

ለመሥራት በጉጉት እንጠብ 



መግቢያ

ዲስትሪክት ኦፍ ኮሎምቢያ የሕዝብ ትምህርት ቤቶች (DCPS) ግቦቹ መካከል አንዱ፣ እክል ላለባቸው ተማሪዎች ዲስትሪክቱ ምርጫ 

ዲስትሪክታቸው እንዲሆን ለማድረግ ነው። ተማሪዎች ሁሉ የከዚህ ቀድም የነበራቸው ልምድ፣ ክህሎት እና ዕውቀታቸው ወይም 
አጋጣሚው የፈለገውን ቢሆንም በከፍተኛ ደረጃ ውጤት እንደሚያመጡ እናምናለን።    

ወላጆች፣ ቤተሰቦች እና የማኅበረሰብ አባላት በልጃቸው ትምህርት አኳያ በተለይም አንድ ልጅ፣ የሆነ አንዳች እክል ያለበት ከሆነ እና 
አገልግሎት የሚያሻው ከሆነ በልጃቸው ትምህርት ረገድ በጣም ጠቃሚ ተግባራት ያከናውናሉ። ስለ ልጅዎ በሳል ዕውቀት ያለዎት እር 

ስዎ ሲሆኑ በጣም ጠቃሚ ጠበቃው  ወይም ጠnቃዋ ነዎት። ይህ መመሪያ እክል ላለባችው ተማሪዎቻችን ስለምንሰጣቸው ፕሮግራሞ 

ችና አገልግሎቶች አጭር አጠቃላይ ዕይታ እንዲሰጥዎት ታስቦ የቀረበ ነው። ተማሪዎችቻችን ሁሉ ከፍተኛ ጥራት ያለው ትምህርት የሚ 
ያገኙ መሆኑን ዕውን ለማድረግ ከእርስዎ ጋር አብረን ለመሥራት በጉጉት እንጠብቃለን።  

ልዩ ትምህርት ምንድን ነው?

በትምህርት ሕገ ደንብ መሠረት፣ እክል ያለባቸው ግለሰቦች (IDEA)፣ ልዮ ትምህርት፣ እክል ላለበት ልጅ የሚያስፈልጉትን ልዩ ፍላጎቶች 

ለማሳካት የተቀየሰ አስፈላጊ የትምህርት አሰጣጥ እና ተዛማጅ አገልግሎቶች ነው። በዚህ በጣም አስፈላጊ የፊድራል ሕግ ሥር ዲሲፒኤስ 

ነፃ እና ተገቢ የሕዝብ ትምህርት (FAPE) ለእያንዳንዱ ተማሪ መስጠት አለበት። በተጨማሪ IDEA ተማሪዎች እጅግ አነሥተኛ ገዳቢ 

(LRE) በሆነ ክልል እስከሚቻለው ያህል እንዲማሩ ያዛል። ይህ ማለት እክል ያለባቸው ልጆች እክል ከሌለባቸው አቻዎቻቸው ጋር  

አንድ ላይ እኩል እንዲማሩ የሚደረግ ሲሆን፣ የእክላቸው ባህሪይ ሁኔታ እክል ከሌለባቸው  አቻዎቻቸው ጋር እንዳይማሩ የሚያውካ 
ቸው ሆኖ ሲገኝ ብቻ ነው እንዲገለሉ የሚደረጉት። 

ልጄ የልዩ ትምህርት አልግሎቶች የሚያስፈልጉት ለምንድን ነው?

እክል ያለባቸው ተማሪዎች እልክ ከሌለባቸው አቻዎቻቸው እኩል በዚያው በአንድ ዐይነት ሥርዓተ ትምህርት እየተጠቀሙ የእድገት 
እድል እንዲኖራቸው ሲደርግ፣ ከዚያ በኋላ ነው በሥርዓተ ትምህርቱ ተገልግለዋል ማለት የምንችለው። ይሁን እንጂ እንዳንድ ጊዜ የተ 
ማሪው  እክል ሁኔታ በሥርዓተ ትምህርቱ ከመገልገል ሊያግደው ወይንም ሊያግዳት ይችላል። ይህ በሚሆንበት ጊዜ የማስተማር ወይም 
የትምህርት አቀራርብ ዘዴዎች፣ የትምህርት ማስተማሪያ ቁሳቁሶች፣ የክፍሉ አዘገጃጀት ማለትም አደረጃጀት እና/ወይም የሚሰጡ ሥራዎ 
ችም ከተማሪው ሁኔታ ጋር እንዲጣጣሙ ለማድረግ መሻሻል ይኖርባቸዋል። እነዚህ የለውጥ ማሻሻሎች እና ለተማሪው እንዲመቹ የሚ 
ደረጉ ጥርቶች፣ ተማሪዎች ትምህርቶቻችውን እንዲማሩ እድል ይሰጣቸዋል።      



የልዩ ትምህርት ሂደት ምንድነው?

አ[Type a quote from the document or the summary of an interesting point. You can position the text box

anywhere in the document. Use the Drawing Tools tab to change the formatting of the pull quote text box.]

የልዩ ትምህርት ሂደት የሚጀምረው አስተማሪ፤ ወላጅ፤ የስነ-ልቦና ባለሙያ፤ ሌላ የትምህርት ቤት ባልደረባ ወይም ደግሞ ሶስተኛ ወገን 
(ማለትም የቀን መዋያ ማዕከል ወይም የጤና ባለሙያ) ለተማሪው ተጨማሪ ግምገማ እንዲደረግ ሲያስተላልፍ ነው። የግምገማ 
አስተያየቱ ከተገመገመ በኋላአስተያየቱ ላይ ለመወያየት፤ ግምገማዎችን (ወይም ተጨማሪ አስተያየት ለመስጠት) ለማሰባሰብ እና 
ተማሪው ለልዩ ትምህርት አገልግሎት ብቁ መሆኑን እና አለመሆኑን ለመወሰን አባላትን ያቀፈ ቡድን ይሰበሰባል። ይህ ቡድን የግላዊ 

(ግለሰብ ተኮር) ትምህርት መርሃግብር (IEP-individualized education program) ቡድን በመባል የሚታወቅ ሲሆን 
የአጠቃላይትምህርት መምህራንን፤ የልዩ ትምህርት መምህራንን፤ የትምህርት ቤት አስተዳደሮችን፤ ሌሎች የትምህርት ቤቱ ቁልፍ 
አባላትን፤ ተማሪውን (አስፈላጊ ከሆነ) እና እርስዎን ያካተተ መሆን አለበት። የልጅዎ አሳዳጊ እንደመሆንዎየግላዊ (ግለሰብ ተኮር) ት 

የልዩ ትምህርት ሂደት የሚጀምረው መምህር፤ ወላጅ፤ የሥነ-ልቦና ባለሙያ፤ ሌላ የትምህርት ቤት ባልደረባ ወይም ደግሞ፣ ሦስተኛ 
ወገን (ማለትም የቀን መዋያ ማዕከል ወይም የጤና ባለሙያ) ለተማሪው ተጨማሪ ግምገማ እንዲደረግ ሲያስተላልፍ ነው። የግምገማ 
አስተያየቱ ከተገመገመ በኋላ አስተያየቱ ላይ ለመወያየት፤ ግምገማዎችን (ወይም ተጨማሪ አስተያየት ለመስጠት) ለማሰባሰብ እና ተማ 
ሪው ለልዩ ትምህርት አገልግሎት ብቁ መሆኑን እና አለመሆኑን ለመወሰን አባላትን ያቀፈ ቡድን ይሰበሰባል። ይህ ቡድን ግለሰብ ተኮር 

የትምህርት መርሀ ግብር (IEP-individualized education program) ቡድን በመባል የሚታወቅ ሲሆን የአጠቃላይ ትምህርት 
መምህራንን፤ የልዩ ትምህርት መምህራንን፤ የትምህርት ቤት አስተዳደሮችን፤ ሌሎች የትምህርት ቤቱ ቁልፍ አባላትን፤ ተማሪውን 
(አስፈላጊ ከሆነ) እና እርስዎን ያካተተ መሆን አለበት። የልጅዎ አሳዳጊ እንደመሆንዎ መጠን የግለሰብ ተኮር የትምህርት መርሀ ግብር 
ዋነኛ አስፈላጊ አባል ነዎት። 

የዕድገት ኣክል ያለበት ተማሪ ለልዩ ትምህርት አገልግሎት ብቁ መሆኑ ከታወቀ በኋላ የግለሰብ ተኮር የትምህርት መርሀ ግብር ቡድን 
የአፈጻጸም እቅድ ላይ በመወያየት ለተማሪው ግለሰብ ተኮር የትምህርት መርሀ ግብር ይነድፋል። ግለሰብ ተኮር የትምህርት መርሀ ግብር 
የተማሪውን የትምህርት ፍላጎቶች እና እነዚህን ፍላጎቶች ለማሟላት አስፈላጊ የሆኑ አገልግሎቶችን የሚያሳይ  ነው። የግለሰብ ተኮር 
ትምህርት መርሀ ግብር ቡድኑ ተማሪው የሚፈልጋቸውን የትምህርት አገልግሎቶች እና እነዚህ አገልግሎቶች ሊሰጡ የሚችሉበትን 
አመቺ ቦታ ይወስናል።  
ዲሲፒኤስ የልዩ ትምህርት አገልግሎቶችን እያንዳንዱ ተማሪ የሚማርበት ትምህርት ቤት ወይም ደግሞ አስፈላጊው አገልግሎቶች የሚሰ 
ጡበት አጎራባች ትምህርት ቤት ውስጥ ለመስጠት የተቻለውን ሁሉ ጥረት ያደርጋል። ይህ የማይቻል ከሆነ የልዩ ትምህርት  አሰጣጥ  

ጽሕፈት ቤት (OSI) በተቻለ መጠን ለልጁ መኖሪያ ቅርብ ወደ ሆነና ቦታ ወዳለው ወደ ሌላ ትምህርት ቤት ወረዳ  አቀፍ ክፍል 
በመመደብ ለተማሪው የግላዊ (ግለሰብ ተኮር) ትምህርት መርሀ ግብር  አገልግሎቶች ሊሰጥ ይችላል። 

እነዚህ አገልግሎቶች የት ይሰጣሉ? 

ዲሲፒኤስ ለልዩ ትምህርት አገልግሎቶች ብቁ ለሆኑ እና ዕድሜያቸው ከሁለት እስከ 22 ላሉ እክል ያለባቸው ተማሪዎች የተለያዩ 

አገልግሎቶች ይሰጣል። እነዚህ አገልግሎቶች የሚሰጡባቸው የተለያዩ ቦታዎች ያሉ ሲሆን ተማሪዎች አነስተኛ ገደብ (least

restrictive environment) ባለው ሁኔታ (አካባቢ) ውስጥ ይማራሉ።

ግለሰብ ተኮር የትምህርት መርሀ ግብር ቡድኖች ተማሪው የሥርዓተ ትምህርቱ ተጠቃሚ እንዲሆን የሚያስችለውን ተገቢ የአገልግሎት 

ደረጃ ይወስናል። አብዛኛዎቹ የዲሲፒኤስ ተማሪዎች በአጠቃላይ መደበኛ ትምህርት ክፍሎች ውስጥ፤ ቤተ-ሙከራ ውስጥ 

uyiuryieuryiuyiuyi

uyiuyiuy

ግላዊ የትምህርት
መርሀ -ግብር 
ዝግጅት

የግላዊ ትምህርት
መርሀ ግብር ምዘና 
እና ብቁነት 

አገልግሎቶችን
መተግበር እና 
መቆጣጠር 

ለሌላ

ማስተላለፍ 

ወላጅ፤ የተማሪዎች
የትምህርት አማካሪ፤ 
መምህር ወይም 
የትምህርት ቤት 
አስተዳደሪ ለልዩ 
ትምህርት አገልግሎት 

ያስተላልፋል 

- የተማሪውን መረጃ
መሰብሰብ እና መገምገም 
(ምዘናን ጨምሮ) 
- መረጃዎቹ ላይ ለመወያየት 
ከግላዊ ትምህርት መርሀ ግብር 
ቡድን ጋር ወደሌላ አካል የማ 
ስተላለፍ ስብሰባ 
- መረጃዎቹ ላይ ለመወያየት 
ከግላዊ ትምህርት መርሀ ግብር 
ቡድን ጋር ወደሌላ የማስተላ 
ለፍ ስብሰባ

-ተማሪው ስለሚያስፈልጉት
አገልግሎቶች ለመወያየት 
የግላዊ ትምህርት መርሀ ግብር 
ስብሰባ 

-የመጀመሪያው የብቁነት 
ስብሰባ በተደረገ በ 30 ቀናት 
ውስጥ የግላዊ ትምህርት 

መርሀ ግብር ይዘጋጃል። 

-የግላዊ ትምህርት መርሀ
ግብር ስብሰባን ተከትሎ 
ወዲያውኑ ግላዊ የትምህርት 
መርህ ግብር ተግባር ላይ 
ይውላል 

-የግላዊ ትምህርት መርሀ 
ግብር በየዓመቱ ይገመገማል።

ለአገልግሎቶች ብቁነት በየ3

ዓመቱ ይገመገማል 

ለማጠናቀቅ  እስከ 120 ቀናት 



ወይም በሙሉ ጊዜ ክፍል ውስጥ ሊገለገሉ ይችላሉ። የተለየ ትምህርት ቤት፤መኖሪያ ቤት እና የሆስፒታል ትምህርት እንደ ከፍተኛ 
ገደብ ያለው ሁኔታ ወይም አካባቢ የሚቆጠሩ ሲሆን ፍላጎታቸው ከፍተኛ ደረጃ ላይ ላሉ ተማሪዎች የሚሆኑ ናቸው። 

“አጠቃላይ መደበኛ ትምህር ውስጥ ”ማለት የዕድገት እክል ላለባቸው ተማሪዎች  የልዩ ትምህርቱ እና ተዛማጅ አገልግሎቶች እክል 
ከሌለባቸው እኩዮቻቸው ጋር መደበኛ ክፍል ውስጥ እንዳሉ ይሰጣል ማለት ነው። ዲሲፒኤስ እክል ያለባቸውን ተማሪዎች በተቻለ 
መጠን መደበኛ ትምህርት ቤት ውስጥ ማካተት ሁሉንም ተማሪዎች ተጠቃሚ ያደርጋል የሚል እምነት አለው። 

ይሁንና እንዳንድ ጊዜ ተማሪው በመደበኛ ትምህርት ውስጥ ሊሰጥ ከሚችለው በላይ ተጨማሪ ድጋፍ ይፈልግ ይሆናል። “ከመደበኛ 

ትምህርት ውጪ”ሁሉም የልዩ ትህምህርቶች እና አገልግሎቶች እክል ላለባቸው ተማሪዎች የተዘጋጀ ክፍል ወይም ቡድን ውስጥ የሚሰ 

ጡበትን ሁኔታ ያመለክታል። በግለ ሰብ ተኮር የትምህርት መርሀ ግብራቸው ውስጥ ከ 20 ሰዓት በታች ልዩ ትምህርት ከመደበኛ ትም 

ህርት ውጪ የሚያገኙ ተማሪዎች ብዙውን ጊዜ አገልግሎቶችን ከትምህርት ቤተ-ሙከራ ያገኛሉ። 

የዲሲፒኤስ የሙሉ ጊዜ ዲስትሪክት አቀፍ ክፍሎች ግለሰብ ተኮር የትምህርት መርሀ ግብራቸው ውስጥ 20 እና ከዚያ በላይ ሰዓት የልዩ 
ትምህርት ከመደበኛ ትምህርት ውጪ ለሚያገኙ ተማሪዎች ልዩ ድጋፍ ይሰጣል። የሙሉ ጊዜ ክፍሎቻችን  በከፍተኛ ደረጃ ፍላጎት 
ላላቸው እክለ ላለባቸው ተማሪዎች ከፍተኛ ድጋፍ እንዲሰጡ ሆነው የተዘጋጁ ናቸው።

የተማሪዎች ግለሰብ ተኮር የትምህርት መርሀ ግብር በመደበኛ ትምህርት ውስጥ ብቻ የሚሰጡ፤ ከመደበኛ ትምህርት ውጪ ብቻ የሚ 
ሰጡ ወይም ደግሞ በሁለቱም ማለትም በመደበኛ ትምህርት ውስጥ እና ከመደበኛ ትምህርት ውጪ የሚሰጡ የትምህርት ሰዓታት 
ሊኖሩት ይችላል።

ማካተት ዲሲፒኤስ ውስጥ እንዴት ይሰራል?

እክል ያለባቸው ተማሪዎች በተቻለ መጠን ብዙውን ጊዜ እክል ከሌለባቸው እኩዮቻቸው ጋር ያሳልፋሉ። ግለሰብ ተኮር የትምህርት 
መርሀ ግብር ቡድን በሚወስነው መሠረት)። ዓላማችን ሁሉም ተማሪዎች የሚያስፈልጋቸውን ክህሎት እንዲያዳብሩ እና በመጨረሻም 
በመደበኛ የትምህርት ክፍል ውስጥ እክል ከሌለባቸው እኩዮቻቸው ጋር እንዲማሩ ለመርዳት ነው። ማካተት የክፍል ዓይነት ወይም 
ደግሞ ቦታ አለመሆኑን እና ይልቁንም እክል ያለባቸውን ተማሪዎች የመደበኛ የትምህርት ቦታዎች ውስጥ የማካተት ጽንሰ-ሀሳብ 
መሆኑን ማስታወስ ጠቃሚ ነው። የማካተት ዓላማ ለተማሪዎች ከትምህርት ደረጃው ከሚጠበቆ ሁኔታዎች ጋር አብሮ የሚሄድ ከፍተኛ 
ጥራት ያለው ትምህርት ለመስጠት እና በሁሉም አቅጣጫ ስኬታማ የሚሆኑበትን እድል ለመፍጠር ነው። ማካተት መሆኑ 
የሚታወቅበት አንዱ ጠቃሚ መንገድ የተማሪዎች የልዩ ትምህርት ፍላጎቶች በመደበኛ አጠቃላይ ትምህርት ክፍሎች ውስጥ ሲሟሉ 
ነው።

አጠቃላይ መደበኛ 

ትምህርት ውስጥ 

የትምህርት ቤተ-
ሙከራ ወይም 
“ለብቻ የመነጠል” 
አገልግሎቶች

ሙሉ  የትምህርት 

ክፍል

የተለየ ትምህርት 

ቤት

የቤት ውስጥ እና
የሆስፒታል 
ትምህርት

በከፍተኛ ሁኔታ ገደብ ያለው አካባቢ



የባህሪ እና የትምህርት ድጋፍ (BES) መርሀ-ግብር
አገልግሎት የሚሰጠው፦ ከፍተኛ የባህሪ ድጋፍ ለሚያስፈልጋቸው የባህሪ እክል እና ሌሎች እክሎች ላሉባቸው ተማሪዎች ነው።

የክፍል ደረጃዎች፦ ከ 1ኛ እስከ 12ኛ ክፍል
መገናኛ፦osi.behavior@dc.gov

የባህሪ እና ትምህርት ድጋፍ መርሀ ግብር ክፍሎች ትምህርት ላይ እክል ሊፈጥሩ የሚችሉ ፈታኝ ባህሪያት ወይም የባህሪ እክል አለባ 
ቸው ተብለው ለተለዩ ተማሪዎች የሚያገለግሉ ናቸው። እያንዳንዱ ክፍል የተማሪው የግል ዓላማዎች ላይ ትኩረት በሚያደርጉ የሰለጠኑ 
የትምህርት ቤት እባላት የሚታገዝ ምቹ እና የተደራጀ የትምህርት ሁኔታን ይሰጣል። 

ብቁነት

የባህሪ እና የትምህርት ድጋፍ (BES) መርሀ ግብር ከአንደኛ እስከ ዐሥራ ሁለተኛ ክፍል ያሉ የባህሪ እክል ያለባቸውን እና በአጠቃላይ 
መደበኛ ትምህርት ውስጥ ምንም ለውጥ ያላሳዩ ተማሪዎችን ያገለግላል። ተማሪዎች እነዚህ ክፍሎች ውስጥ የሚመደቡት በግለሰብ 
ተኮር የትምህርት መርሀ ግብር (IEP-individualized education program) ቡድን ለሙሉ ጊዜ የባህሪ እና የትምህርት ድጋፍ 
(BES) አገልግሎቶች አስፈላጊ ናቸው ብሎ ሲያምን ብቻ ነው። 

የባህሪ እና የትምህርት ድጋፍ (BES) መርሀ ግብር የትምህርት ክፍሎች ውስጥ ያሉ ተማሪዎች አብዛኛውን ጊዜያቸውን በሙሉ ጊዜ የት 
ምህርት ክፍሎች ውስጥ ያሳልፋሉ። ነገር ግን የግለ ሰብ ተኮር የትምህርት መርሀ ግብር ቡድን (IEP team) ተማሪው ዝግጁ ነው ብሎ 
ሲወስን ተማሪዎች ወደ አጠቃላይ ትምህርት ክፍል መዛወር ሊጀምሩ ይችላሉ። 

የትምህርት አሰጣጥ ሞዴል

የባህሪ እና የትምህርት ድጋፍ (BES) መርሀ ግብር የትምህርት ክፍሎች በከፍተኛ ሁኔታና ድጋፍ ሰጪ የሆኑ ቦታዎች ናቸው። ሥርዓተ- 
ትምህርቱ ከዋነኛ የጋራ ብሄራዊ መስፈርቶች (Common Core State Standards) እንዲሁም ከዲሲፒኤስ ዓላማ እና ቅደም ተከ 
ተል ሂደት(DCPS Scope and Sequence) ጋር የተጣጣመ ነው። የንባብ መርሀ ግብሮች ማለትም System 44, Read 180, and
Reading Wonders እና ሌሎችም መርሀ-ግብሮች ለባህሪይ እና ትምህርት ድጋፍ ተማሪዎች ይቀርባሉ። በአንዳንድ መካከለኛ እና 
ሁለተኛ ትምህርት ቤቶች ባሉ የባህሪይ እና የትምህርት ድጋፍ መርሀ-ግብሮች ውስጥ የተዋኻደ የትምህርት አሰጣጥ ናሙና (blended
instructional model) ጥቅም ላይ ይውላል። የተዋኻደ ትምህርት ተማሪዎች ትምህርታቸውን በራሳቸው ጥረት እንዲያሻሽሉ እና 
ለምረቃ የሚያበቃቸውን የትምህርት ነጥብ እንዲያገኙ እድል የሚሰጣቸውን በኢንተርኔት እና በክፍል ውስጥ የሚሰጥ ትምህርትን 
ያካትታል።

የክፍል ውስጥ ድጋፍ

እያንዳዱ የባህሪ እና ትምህርት ድጋፍ (BES) መርሀ ግብር ሦስት የሰለጠኑ አባላትን የሚይዝ ነው:- የብቃት ማረጋገጫ ያለው የልዩ 
ትምህርት መምህር፤ የትምህርት ባለሙያ እና የባህሪ ባለሙያ። እያንዳንዱ ክፍል ያሉ አባላት በደህንነት አጠባበቅ (Safety Care)
አያያዝ፣ በባህሪ ቁጥጥር መርሀ-ግብር (behavior management program)፤ እና ቁጣን በማብረድ፣ በማቀዝቀዝ ዘዴዎች (de-
escalation techniques) እና የንባብ ድጋፍ (reading interventions) የተካኑ ናቸው። የባህሪ እና ትምህርት ድጋፍ (BES)
መምህራንም ለትምህርት ክፍል አባላት ግላዊ ሥልጠና እና ድጋፍ ለመስጠት በተደጋጋሚ የትምህርት ክፍሎችን ይጎበኛሉ። በልዩ 
ሁኔታ የሠለጠኑ እና የብቃት ማረጋገጫ ያላቸው ተዛማጅ አገልግሎት ሰጪዎች፣ ለተማሪዎች አካላዊ እና ስሜታዊ ፍላጎቶች ከግለሰብ 
ተኮር የትምህርት መርሀ ግብራቸው ጋር (IEP) በተዛመደ መልኩ ድጋፍ ይሰጣሉ።



የመግባባት እና የትምህርት ድጋፍ (CES) መርሀ-ግብር
ቀድሞ የኦቲዝም ( Autism) ድጋፍ መርሀ ግብር ይባል የነበረ
አገልግሎት የሚሰጠው፦ኦቲዝም ስፔክትረም (Autism Spectrum) እና ተዛማጅ እክል ላለባቸው ተማሪዎች
የክፍል ደረጃዎች፦ ከቅድመ ትምህርት እስከ 12ኛ ክፍል
መገናኛ፦osi.autism@dc.gov

የመግባባት እና የትምህርት ድጋፍ (CES) መርሀ ግብር የትምህርት ክፍሎች የኦቲዝም ስፔክትረም እክል (Autism Spectrum
Disorder) ወይም ሌሎች የትምህርት ፍላጎቶች አላቸው ተብለው ለተለዩ ተማሪዎች የሚያገለግሉ የሙሉ ጊዜ የትምህርት ክፍሎች 
ናቸው። የመግባባት እና የትምህርት ድጋፍ (CES) መርሀ ግብርለ ተማሪዎች በከፍተኛ ደረጃ የተደራጀ የትምህርት ክፍል ለመስጠት ተግ 
ባራዊ የባህሪ ትንተና (Applied Behavior Analysis (ABA)) ላይ እና ምርምር ላይ በተመረኮዘ አሠራር የሚጠቀም ነው። በዚህ 
በሙሉ ጊዜ የትምህርት ክፍሎች ወስጥ የሚገኙ መምህራን እና የትምህርት ቤት አባላት ተማሪዎቻቸው ጥገኛ ያልሆነ የህይወት ክህሎቶ 
ችን እንዲያዳብሩ ለመርዳት ለተማሪዎች የትምህርት፤ የባህሪ እና የማኅበራዊ እና ስሜታዊ ፍላጎቶች ድጋፍ ይሰጣሉ።

በከፍተኛ ደረጃ አገልግሎት የሚሰጡ የመግባባት እና ትምህርት ድጋፍ (CES) የትምህርት ክፍሎች የትምህርት ችሎታቸው ከትምህርት 
ደረጃው እኩል ወይም በላይ የሆነና ነገር ግን በማኅበራዊ ክህሎቶች፤ በህሪን በመቆጣጠር እና በኃላፊነት መተግበርን በተመለከተ ተጨ 
ማሪ ድጋፍ ለሚሹ ተማሪዎች የሚያገለግል ነው።

ብቁነት

የመግባባት እና የትምህርት ድጋፍ (CES) የትምህርት ክፍሎች ከቅድመ ትምህርት እስከ ዐሥራ ሁለተኛ ክፍል  ያሉና የኦቲዝም ስፔክ 
ትረም (autism spectrum) እክል እና ወይም በመግባባት፤ በማኅበራዊ እና ስሜታዊ፤ በ (adaptive behavior) እና  በትምህርት 
ረገድ ድጋፍ የሚያስፈልጋቸውን ተማሪዎች ያገለግላል። ተማሪዎች እነዚህ ክፍሎች ውስጥ መመዝገብ የሚችሉት ግለሰብ ተኮር የትምህ 
ርት መርሀ ግብራቸው ቡድን ጋር (IEP team) የሙሉ ጊዜ የመግባባት እና የትምህርት ድጋፍ (CES) አገልግሎት ያስፈ ልጋቸዋል ብሎ 
ሲወስን ብቻ ነው። የመግባባት እና የትምህርት ድጋፍ (CES) መርሀ ግብር ክፍሎች ውስጥ ያሉ ተማሪዎች አብዛኛውን ጊዜያቸውን 
በሙሉ ጊዜ ክፍሎች ውስጥ የሚያሳልፉ ሲሆን  የግላዊ (ግለሰብ ተኮር) ትምህርት መርሀ ግብር ቡድን (IEP team) ተማሪው ዝግጁ 
ነው ብሎ ሲወስን ተማሪዎች ወደ አጠቃላይ ትምህርት ክፍል ለመዛወር መጀምሩ ይችላሉ። 

የትምህርት አሰጣጥ ሞዴል

የመግባባት እና የትምህርት ድጋፍ (CES) የትምህርት ክፍሎች በከፍተኛ ሁኔታ የተደራጁ እና ድጋፍ የሚሰጡ ናቸው። የክፍሉ አባል 
ከፍተኛ ጥራት ያለው ትምህርት እና የባህሪ ማስታረቅን (behavior intervention) ለመስጠት ተግባራዊ የባህሪ ፍተሻ (ABA)
ማለትም ማነሣሣት እና መጥፋት እንዲሁም ማበረታታትን የመሳሰሉ ዘዴዎችን ይጠቀማል። የንባብ እና የሂሳብ መርሀ ግብሮች Ed-
mark, Failure-Free Reading,andSTAR Autism የተባሉትን ያካትታሉ። ሥርዓተ-ትምህርቱ ከዋነኛ የጋራ ብሄራዊ መስፈርቶች 
(Common Core State Standards)እንዲሁም ከዲሲፒኤስ ዓላማ እና ቅደም ተከተል ሂደት (DCPS Scope and Sequence)
ጋር የተጣጣመ ነው። 

የክፍል ውስጥ ድጋፍ

እያንዳንዱ የመግባባት እና የትምህርት ድጋፍ (CES) የትምህርት ክፍል የሙያ ማረጋገጫ ባለው የልዩ ትምህርት መምህር እና በተግባ 
ራዊ የባህሪ ፍተሻ (ABA) በሠለጠኑ የትምህርት ባለሙያዎች የተደራጀ ነው። በልዩ ሁኔታ የሠለጠኑ እና የብቃት ማረጋገጫ ያላቸው 
ተዛማጅ አገልግሎት ሰጪዎች ለተማሪዎች አካላዊ እና ስሜታዊ ፍላጎቶች ከግለሰብ ተኮር የትምህርት መርሀ ግብራቸው ጋር (IEP)
በተዛመደ መልኩ ድጋፍ ይሰጣሉ። የመግባባት እና የትምህርት ድጋፍ (CES) አሠልጣኞች ግላዊ ሥልጠና እና ለትምህርት ክፍሉ አባል 
ድጋፍ ይሰጣሉ። የመግባባት እና የትምህርት ድጋፍ (CES) አሠልጣኞች በተግባራዊ የባህሪ ፍተሻ (ABA) ምርምር መስክ የሠለጠኑ 
ሲሆኑ አብዛኞቹ በባህሪ ምርመራ የብቃት ማረጋገጫ (Board Certified Behavior Analysts) ያላቸው ናቸው።



የለጋ የልጅነት ዕድሜ ትምህርት ድጋፍ (ELS) መርሀ-ግብር
አገልግሎት የሚሰጠው፦ የእድገት ዝግመቶች ያሉባቸውን ተማሪዎች

የክፍል ደረጃዎች፦ ከቅድመ-ትምህርት እስከ 2ኛ ክፍል
መገናኛ፦ osi.sls@dc.gov

የለጋ የልጅነት ጊዜ (Early) ትምህርት ድጋፍ (ELS) መርሀ-ግብር ለተማሪዎች የሙሉ ጊዜ የለጋ የልጅነት ዕድሜ ጣልቃ ገብ (early
intervention) ትምህት አገልግሎት ይሰጣል። እያንዳንዱ የትምህርት ክፍል የተማሪዎችን የትምህርት አካባቢ ውስን ያለው ገደብ 
አካባቢ ለማድረግ (less restrictive environment) እና ለማዘጋጀት፣ ምርምር ላይ ባተኮረ  ጣልቃ ገብ ትምህርቶችን ይጠቀማል።

ብቁነት  

የለጋ የልጅነት ጊዜ ትምህርት ድጋፍ (ELS) መርሀ-ግብር ከቅድመ-ትምህርት እስከ ሁለተኛ ክፍል ያሉና በአስተሳሰብ፤ በመግባባት፤ በማ 
ኅበራዊ/ስሜታዊ፤ ወይም በአካል እና የዕለት ተዕለት ኑሮን እራስን ችሎ በመሥራት ክህሎቶች የእድገት ዝግመት ወይም ሌሎች  ዝግመ 
ቶች ያሉባቸው ተማሪዎችን ያገለግላል። በተለይ ኦቲዝም (autism) ያለባቸው ተማሪዎች በነዚህ የትምህርት ክፍሎች ውስጥ አገልግ 
ሎት አያገኙም። በዚህ መርሀ-ግብር ውስጥ የታቀፉ በርካታ ተማሪዎች በኧርሊ ስቴጅስ (Early Stages) በኩል ይለያሉ። የግላዊ 
ግለሰብ ተኮር ትምህርት መርሀ ግብር ቡድኖች (IEP teams) ተማሪው የሙሉ ጊዜ የለጋ የልጅነት ጊዜ ትምህርት (ELS) ድጋፍ 
የሚያስፈልገው እና የማያስፈልገው መሆኑን ይወስናል።

የትምህርት አሰጣጥ ሞዴል

የለጋ የልጅነት ጊዜ ትምህርት ድጋፍ (ELS) የትምህርት ክፍሎች በከፍተኛ ሁኔታ የተደራጁ እና ድጋፍ የሚሰጡ ናቸው። ሥርዓተ- 
ትምህርቱ ከዋነኛ የጋራ ብሄራዊ መስፈርቶች (Common Core State Standards) እንዲሁም ከዲሲፒኤስ ዓላማ እና ቅደም ተከ 
ተል ሂደት (DCPS Scope and Sequence) ጋር የተጣጣመ ነው። የለጋ የልጅነት ጊዜ (Early) ትምህርት(ELS) መርሀ-ግብር 
ንባብን፤ አንብቦ መረዳትን፤ እና እጅግ በጣም ጠቃሚ አስተሳሰብን ለማሻሻል ከ Lindamood-Bell Learning Processes ጋር 
በጋራ ይሠራል። የለጋ የልጅነት ጊዜ (Early) ትምህርት ድጋፍ (ELS) መርሀ-ግብር በ Handwriting without Tears እና STAR
ንም ይጠቀማል። መም ህራን በግለሰብ እና አነሥተኛ ቡድን ትምህርት ላይ የሚያተኩር ማዕከላዊነት ላይ በተመረኮዘ ናሙና 
ይጠቀማሉ። 

የክፍል ውስጥ ድጋፍ

እያንዳንዱ የለጋ የልጅነት ጊዜ ትምህርት ድጋፍ (ELS) መርሀ-ግብር በልዩ ትምህርት የብቃት ማረጋገጫ ባላቸው መምህራን እና የትም 
ህርት ባለሙያ ፍላጎቶች ከግላዊ (ግለሰብ ተኮር) ትምህርት (IEP) መርሀ ግብራቸው ጋር በተዛመደ መልኩ ድጋፍ ይሰጣሉ። የለጋ የል 
ጅነት ጊዜ ትምህርት ድጋፍ (ELS) የ SLS አሠልጣኞች ለትምህርት ክፍሉ አባላት ግለሰብ ላይ ያተኮረ ሥልጠና እና ድጋፍ ይሰጣሉ።



ራስን  የመቻል  እና የትምህርት ድጋፍ (Independence & Learning Support

(ILS) መርሀ-ግብር 
ቀድሞ የአስተሳሰብ እክል መርሀ-ግብር ይባል የነበረ።
አገልግሎት የሚሰጠው፦ የአስተሳሰብ እክል እና የዕለት ከዕለት ኑሮን ራስን ችሎ የመተግበር ችግር ላለባቸው ተማሪዎች።
የክፍል ደረጃዎች፦ከቅድመ-ትምህርት እስከ 12ኛ ክፍል
መገናኛ፦osi.lowincidence@dc.gov

እራስን ችሎ የመኖር እና የትምህርት ድጋፍ (ILS) መርሀ-ግብሮች የዕውቀት ወይም የአስተሳሰብ እክል አለባቸው ተብለው ለተለዩ ተማ 
ሪዎች የሚያገለግሉ የሙሉ ጊዜ የትምህርት ክፍሎች ናቸው። እያንዳንዱ መርሀ-ግብር ተማሪዎች ለሥራ እና ለረጅም ጊዜ እራስን ችሎ 
ለመኖር የሚያዘጋቻቸውን ዕውቀት እና ለኑሮ የሚያስፈልጉ ክህሎቶችን ያስተምራል። ከአካባቢ የሥራ እና የንግድ ተቋማት ጋር መተ 
ባበር እና የሽግግር እቅድ ማውጣት እራስን የመቻል እና የትምህርት ድጋፍ (ILS) መርሀ-ግብር ዋነኛ አካሎች ናቸው። 

ብቁነት

እራስን የመቻል እና የትምህርት ድጋፍ (ILS) መርሀ-ግብሮች ሊለካ በሚችል የአስተሳሰብ ደረጃ እና እራስን የመቻል እና ትምህርታዊ 
ትግበራ ዝግመት ያለባቸው ወይም የአስተሳሰብ እክል ያለባቸውን ተማሪዎች ያገለግላሉ። ተማሪዎች እነዚህ ክፍሎች ውስጥ መመዝገብ 
የሚችሉት የግለሰብ ተኮር ትምህርት መርሀ ግብር ቡድን (IEP team) እራስን ችሎ የመኖር እና የትምህርት ድጋፍ (ILS) አገልግሎት 
ያስፈልጋቸዋል ብሎ ሲወስን ብቻ ነው። ፍላጎታቸው ከፍተኛ ሁኔታ ላይ የደረሰ ተማሪዎች ለብቻ በተለየ ልዩ ትምህርት ቤት ውስጥ 
ለሚገኙ እራስን የመቻል እና የትምህርት ድጋፍ (ILS )የትምህርት ክፍሎች ዕጩዎች ሊሆኑ ይችላሉ።

የትምህርት አሰጣጥ ሞዴል

እራስን የመቻል እና የትምህርት ድጋፍ (ILS) መርሀ-ግብሮች በከፍተኛ ሁኔታ የተደራጁ እና ድጋፍ የሚሰጡ ናቸው። የትምህርት ሥር 
ዓተ- ትምህርቱ ከዋነኛ የጋራ ብሄራዊ መስፈርቶች (Common Core State Standards) እንዲሁም ከዲሲፒኤስ ዓላማ እና ቅደም 
ተከተል ሂደት (DCPS Scope and Sequence)ጋር የተጣጣመ  ሲሆን እራስን መቻልን የሚያበረታታ የእለት ከእለት የኑሮ እንቅስቃ 
ሴዎች ላይ ልዩ ትኩረት የሚያደርግ ነው። እራስን ችሎ የመኖር እና የትምህርት ድጋፍ (ILS) መርሀ-ግብሮች ውስጥ Edmark፤
Failure-Free Reading  እና Handwriting without Tears የመሳሰሉ የንባብ መርሀ-ግብሮች ጥቅም ላይ ይውላሉ::

በሙሉ ጊዜ የእራስን ችሎ የመኖር እና የትምህርት ድጋፍ (ILS) መርሀ-ግብሮች ውስጥ የሚገኙ የሁለተኛ ደረጃ ትምህርት ቤት ተማሪ 
ዎች የሚሠሩት ከሁለተኛ ደረጃ ዲፕሎማ ይልቅ በግላዊ ግለሰብ ተኮር ትምህርት (IEP) መርሀ-ግብር ማጠናቀቃቸውን የሚያሳይ የብ 
ቃት ማረጋገጫ ለማግኘት ነው። የሥራ ትምህርት እና ሙያዊ ስልጠናዎች የመሳሰሉ የሽግግር አገልግሎቶችን የማግነት ፍቃድ አላቸው። 
እራስን ችሎ የመኖር እና የትምህርት ድጋፍ (ILS) መርሀ-ግብር ውስጥ የታቀፉ በርካታ ተማሪዎች (ነገር ግን ሁሉም ሳይሆኑ) ተማሪዎች 
አማራጭ የስቴት የግምገማ መደበኛ አማራጭ መስፈርት (the alternate state standardized assessment) ይወስዳሉ።

የትምህርት ክፍል ድጋፍ

እራስን የመቻል እና የትምህርት ድጋፍ (ILS) መርሀ-ግብሮች በልዩ ትምህርት የብቃት ማረጋገጫ ባላቸው መምህራን እና የትምህርት 
ሙያዎች የተደራጀ ነው። የመርሀ-ግብሩ አባላት ወቅታዊ እና እውን የሆነ ማስተማር፤ የንባብ ድጋፍ (ማማከል)፤ የባህሪ ቁጥጥር እና 
መረጃ አሰባሰብ የመሳሰሉት ላይ ሥልጠና እና ድጋፍ ያገኛሉ። በልዩ ሁኔታ የሠለጠኑ እና የብቃት ማረጋገጫ ያላቸው ተዛማጅ አገል 
ግሎት ሰጪዎች ለመምህራን አካላዊ እና ስሜታዊ ፍላጎቶች ከግለሰብ ተኮር ትምህርት (IEP) መርሀ ግብራቸው ጋር በተዛመደ መልኩ 
ድጋፍ ይሰጣሉ። እራስን የመቻል እና የትምህርት ድጋፍ (ILS) አሠልጣኞች በትምህርት ክፍሉ አባላት ግለሰብ ላይ ያተኮረ ሥልጠና 
እና ድጋፍ ይሰጣሉ።



የህክምና እና የትምህርት ድጋፍ (MES) መርሀ-ግብር

አገልግሎት የሚሰጠው፦ ከፍተኛ ውስብስብ የህክምና ዕርዳታ ለሚሹ ተማሪዎች
የክፍል ደረጃዎች፦ ከቅድመ-ትምህርት እስከ 12ኛ ክፍል። 
መገናኛ፦ osi.lowincidence@dc.gov

የህክምና እና የትምህርት ድጋፍ (MES) መርሀ-ግብሮች ከፍተኛ ወይም ውስብስብ የሆነ ለህክምና የሚያስፈልጋቸው እና የአመለካከት 
ወይም የአስተሳሰብ ዝግመት አላቸው ተብለው ለተለዩ ተማሪዎች የሚያገለግሉ የሙሉ ጊዜ የትምህርት ክፍሎች ናቸው። እያንዳንዱ 
የትምህርት ክፍል ስሜት በሚስጡ ተሞክሮዎች እና ተዛማጅ አገልግሎቶች በሚቀናጁበት ሁኔታ ላይ በማተኮር ምቹ እና የተደራጀ 
የትምህርት ሁኔታ ያቀርባል። 

ብቁነት

የህክምና እና የትምህርት ድጋፍ (MES) መርሀ-ግብር ቋሚና ውስብስብ የሆነ የጤና ሁኔታ እና የአስተሳሰብ ዝግመት አለባቸው ተብ 
ለው የተለዩ ከቅድመ-ትምህርት እስከ ዐሥራ ሁለተኛ ክፍል ያሉ ተማሪዎችን ያገለግላል። እዚህ መርሀ-ግብር ውስጥ የሚገኙ ተማሪዎች 
የመተግበር ውስንነት ያለባቸው እና ከፍተኛ የጤና እንክብካቤ የሚሹ ናቸው። እነዚህ ተማሪዎች አብዛኛውን ጊዜያቸውን በ የህክምና 
እና የትምህርት ድጋፍ (MES) የትምህርት ክፍል ውስጥ የሚያሳልፉ ሲሆን የቀኑን የተወሰነ ክፍል የአካል እክል ከሌለባቸው እኩዮቻ 
ቸው ጋር ሊያሳልፉ ይችላሉ። ፍላጎታቸው ከፍተኛ ሁኔታ ላይ የደረሰ ተማሪዎች ለብቻ በተለየ ልዩ ትምህርት ቤት ውስጥ ለሚገኙ 
የህክምና እና የትምህርት ድጋፍ (MES) የትምህርት ክፍሎች እጩዋች ሊሆኑ ይችላሉ። 

የትምህርት አሰጣጥ ሞዴል

በየህክምና እና የትምህርት ድጋፍ (MES) መርሀ-ግብር ውስጥ ያሉ የትምህርት ክፍሎች  ተማሪን በግል ለለማስተማር የሚያስችል ቦታ 
እንዲፈጥሩ ተደርገው የተወጠኑ ናቸው። የትምህርት አሰጣጡ ከዋነኛ የጋራ ከስቴት የጋራ መስፈርቶች (Common Core State Sta-
ndards) እንዲሁም ከዲሲፒኤስ ዓላማ እና ቅደም ተከተል ሂደት (DCPS Scope and Sequence) እና ከተማሪው ግላዊ ግለሰብ 
ተኮር ትምህርት (IEP) መርሀ ብር ዓላማዋች ወይም ግቦች ጋር የተጣጣመ ነው። ተማሪዎች በመጻፍ፣ በማንበብ ዕውቀት፤ በቁጥር ትም 
ህርት፤ በስሜት ሕዋሳት አማካይነት የመረዳት ግንዛቤን በማዳበር ሁኔታ፤ በሥነ-ጥበብ እና ሙዚቃ ይሳተፋሉ።  

የትምህርት ክፍል ድጋፍ 

እያንዳንዱ የህክምና እና የትምህርት ድጋፍ (MES) የትምህርት ክፍል የተማሪዎችን ልዩ ፍላጎቶች ለማሟላት በሠለጠኑ እና በልዩ ትም 
ህርት የብቃት ማረጋገጫ ባላቸው መምህራን እና የትምህርት ባለሙያዎች የተደራጀ ነው። የጤና ሞግዚትም የተማሪዎችን ፍላጎቶች 
ለማሟላት መስዋዕትነት የሚከፍል ነው። በልዩ ሁኔታ የሠለጠኑ እና የብቃት ማረጋገጫ ያላቸው ተዛማጅ አገልግሎት ሰጪዎች ለተማሪ 
ዎች አካላዊ እና ስሜታዊ ግለሰብ ተኮር  ትምህርት (IEP) ከመርሀ ግብራቸው ጋር በተዛመደ መልኩ ድጋፍ ይሰጣሉ።



የስሜት ህዋሳት ድጋፍ መርሀ -ግብሮች
አገልግሎት የሚሰጠው፦ የመስማት እና የማየት እክል ላለባቸው ተማሪዎች
የክፍል ደረጃዎች፦ከቅድመ-ትምህርት እስከ 12ኛ ክፍል
መገናኛ፦osi.lowincidence@dc.gov

የስሜት ህዋሳት ድጋፍ መርሀ-ግብሮች መስማት የተሳናቸውን ወይም መስማት የሚያዳግታቸውን ወይም ማየት የተሳናቸውን ወይም 
የማየት እክል ያለባቸውን ተማሪዎች ያገለግላል። እነዚህ መርሀ-ግብሮች፣ ተማሪዎች ምንም እክል ከሌለባቸው አቻዎቻቸው ጋር ለመ 
ማር እና ራሳቸውን የሚያስፈልጓቸውን ክህሎቶች እንዲያዳብሩ ለመርዳት ያቀዱ ናቸው። 

ብቁነት

በየስሜት ህዋሳት ድጋፍ መርህ-ግብሮች ውስጥ ያሉ ተማሪዎች  የስሜት ህዋስ እክል ያለባቸው ወይም በትምህርት ቤታቸው እና በአካ 
ባቢያቸው በአግባቡ ለመጠቀም የግንኙነት እና የስሜት ህዋስ ድጋፍ ያስፈልጋቸዋል ተብለው የተለዩ ናቸው። ብዙውን ጊዜ እዚህ 
መርሀ-ግብር ውስጥ ያሉ ተማሪዎች፣ አማካይ ወይም ከአማካይ በላይ የሆነ የግንዛቤ ችሎታ ይኖራቸዋል። ይሁንና አንዳንድ ትምህርት 
ቤቶች የስሜት ህዋስ እክሎች እና የአእምሮ ወይም የግንዛቤ ዝግመቶች ያሏቸውን ተማሪዎች እንዲያገለግሉ የተዘጋጁ የትምህርት ክፍ 
ሎች አሏቸው።

የትምህርት አሰጣጥ ሞዴል

የትምህርት አሰጣጡ ከዋነኛ የጋራ ብሄራዊ መደበኛ መስፈርቶች (Common Core State Standards) እንዲሁም ከዲሲፒኤስ 
ዓላማ እና ቅደም ተከተል ሂደት (DCPS Scope and Sequence) ጋር የተጣጣመ ነው። የክፍሉ አባል ትምህርቱን በአሜሪካ የም 
ልክት ቋንቋ እና መስማት ለተሳናቸው እና የመስማት እክል ላለባቸው ተማሪዎች ሌሎች አገልግሎቶችን ይሰጣል። የማየት እክል ላለ 
ባቸው ተማሪዎች መምህራን የብሬይል (braille) ትምህርት እንዲሁም ተማሪዎች ትምህርት ቤታቸውን እና አካባቢያቸውን ለማወቅ 
የሚረዳቸው ገለጻ እና የእንቅስቃሴ ሥልጠና ይሰጣሉ። የስሜት ህዋሳት የትምህርት ክፍሎች፣ ተማሪዎች በትምህርት ክፍል ውስጥም 
ሆነ ከትምህርት ክፍል ውጪ ላለ ግንኙነት እና የእለት ከእለት ኑሮ ስኬታማ እንዲሆኑ እድል የሚሰጧቸውን ክህሎቶች እንዲያዳብሩ 
ይረዷቸዋል።

ብዙውን ጊዜ ተማሪዎች አብዛኛውን የትምህርት ቀናቸውን በመደበኛ ትምህርት ውስጥ የሚያሳልፉ ሲሆን የሥርዓተ-ትምህርቱ ተጠ 
ቃሚ እንዲሆኑ የሚያስችላቸው state-of-the-art technological support (የማድመጥ ድጋፍ ሰጪ መሣሪያዊችን የመሳሰሉ) 
ወይም ሌሎች ድጋፎችን ያገኛሉ። በተጨማሪም የስሜት ህዋስ ድጋፍ መርሀ ግብሮች የማድመጥ/የመናገር ሥልጠና እና ትንሽ ትንሽ 
ማዳመጥ ለሚችሉ (residual hearing)፤ ጆሮ ውስጥ የሚከተት የማድመጫ ማሳሪያ (cochlear implant) ድጋፍ እና የድምጽ 
ማጉያ (sound amplification) ድጋፍ ይሰጣሉ።  

የትምህርት ክፍል ድጋፍ

እያንዳንዱ መስማት ለተሳናቸው እና የመስማት እክል ላለባቸው ተማሪዎች የተዘጋጀ የትምህርት ክፍል መስማት የተሳናቸውን በሚያ 
ስተምር የተሞላ ሲሆን እያንዳንዱ ማየት ለተሳናቸው ተማሪዎች የተዘጋጀ የትምህርት ክፍል የመስማት እክል ያለባቸውን ተማሪዎች 
በሚያስተምር መምህር የተደራጀ ነው። በተጨማሪም የስሜት ህዋስ ድጋፍ የትምህርት ክፍሎች ተጨማሪ ድጋፍ የሚሰጡ የትምህርት 
ባለሙያዎች አሏቸው። በልዩ ሁኔታ የሠለጠኑ እና የብቃት ማረጋገጫ ያላቸው ተዛማጅ አገልግሎት ሰጪዎችም ለተማሪዎች ከግለሰብ 
ተኮር ትምህርት መርሀ ግብራቸው (IEP) ጋር በተዛመደ መልኩ ድጋፍ ይሰጣሉ።



የተወሰነ የትምህርት ድጋፍ መርሀ-ግብር 
ቀድሞ የተወሰነ የትምህርት እክል መርሀ ግብር ይባል የነበረ
አገልግሎት የሚሰጠው፦ የትምህርት እክሎች ወይም ችግሮች ላሉባቸው ተማሪዎች
የክፍል ደረጃዎች፦ ከ3ኛ እስከ 12ኛ ክፍል
መገናኛ፦osi.sls@dc.gov

የተወሰነ የትምህርት ድጋፍ መርሀ-ግብር (SLS)፣ የተወሰነ የትምህርት እክል ወይም የግንዛቤ እክል አለባቸው ተብለው ለተለዩ ተማሪ 
ዎች የሚያገለግል ነው። እያንዳንዱ የትምህርት ክፍል ግለሰብ-ተኮር በሆነ የትምህርት አሰጣጥ ላይ ትኩረት በመስጠት ምቹ እና የተደ 
ራጀ የትምህርት ሁኔታን ይፈጥራል። 

ብቁነት

የተወሰነ የትምህርት ድጋፍ መርሀ-ግብር (SLS)፣ የተወሰነ የትምህርት እክል (SLD) ወይም በከፍተኛ ሁኔታ የሚሰጥ የትምህርት አሰ 
ጣጥ የሚያስፈልጋቸው ተብለው የተለዩና በመደበኛ የትምህርት ሁኔታ ውስጥ በሚሰጡ ጣልቃ ገብ አገልግሎቶች (interventions)
ለውጥ ያላሳዩ ከሦስተኛ እስከ ዐሥራ ሁለተኛ ክፍል ያሉ ተማሪዎችን ያገለግላል። እነዚህ ተማሪዎች እብዛኛውን ጊዜያቸውን የተወሰነ 
የትምህርት ድጋፍ  በሚሰጥባቸው የትምህርት ክፍል ውስጥ የሚያሳልፉ ሲሆን የግለሰብ ተኮር ትምህርት መርሀ ግብር ቡድን (IEP
team) ተማሪው ዝግጁ ነው ብሎ ሲወስን ተማሪዎች ወደ አጠቃላይ ትምህርት ገብታ መዛወር ሊጀምሩ ይችላሉ። 

የትምህርት አሰጣጥ ሞዴል

የተወሰነ የትምህርት ድጋፍ (SLS) መርሃ-ግብር የትምህርት ክፍሎች ለአንድ ተማሪ ለብቻ ትምህርት ለመስጠት ቦታ እንዲኖራቸው ተደ 
ርገው የተደራጁ ናቸው። የትምህርት አሰጣጡ ዋነኛ የጋራ የስቴት መደበኛ መስፈርቶችን (Common Core State Standards) እን 
ዲሁም ከዲሲፒኤስ ዓላማ እና ቅደም ተከተል ሂደት (DCPS Scope and Sequence) እና የተማሪው ግላዊ ተኮር ትምህርት (IEP)
መርሀ ግብር ዓላማዋችን ወይም ግቦችንየተከተለ ነው። ተማሪዎች SpellRead, System 44, Equals Math, Read 180 ከመሳሰሉ 
የንባብ እና ሂሳብ መርሀ-ግብሮች እና ከሌሎች በትምህርት ቤት ውስጥ ከሚሰጡ የጣልቃ ገብ እገልግሎቶች ይጠቀማሉ። 

የሁለተኛ ደረጃ ተማሪዎች በኢንተርኔት እና በክፍል ውስጥ የሚሰጥ ትምህርትን አዋህዶ የሚይዝ “የተዋሀደ የትምህርት አሰጣጥ” 
ሞዴል ተጠቃሚ ይሆናሉ። የተዋሀደ የትምህር አሰጣጥ ለተማሪዎች የራሳቸውን የትምህርት እቀባበል እንዲያዳብሩ እድል ይሰጣቸ 
ዋል። በኢንተርኔት የሚሰጡ ትምህርቶች ከዲስትሪክ ኦፍ ኮሎምቢያ መመረቂያ መስፈርቶችን የተከተሉ ስለሆኑ ተማሪዎች ለምረቃ 
የሚያበቋቸውን ነጥቦች የማግኘት እድል ይኖራቸዋል። 

የትምህርት ክፍል ድጋፍ

እያንዳንዱ የተወሰነ የትምህርት ድጋፍ (SLS) መርሀ-ግብር ትምህርት ክፍል የትምህርት እክል እና ከፍተኛ የትምህርት አሰጣጥ ዘዴ 
የሚያሰፈልጋቸውን ተማሪዎች ልዩ ፍላጎቶች ለማሟላት በሠለጠኑ እና በልዩ ትምህርት የብቃት ማረጋገጫ ባላቸው መምህራን እና 
የትምህርት ባለሙያዎች የተደራጀ ነው። በልዩ ሁኔታ የሠለጠኑ እና የብቃት ማረጋገጫ ያላቸው ተዛማጅ አገልግሎት ሰጪዎች ለተ 
ማሪዎች አካላዊ እና ስሜታዊ ፍላጎቶች ከግለሰብ ተኮር ትምህርት (IEP) መርሀ ግብራቸው ጋር በተዛመደ መልኩ ድጋፍ ይሰጣሉ።
የተወሰነ የትምህርት ድጋፍ (SLS) አሠልጣኞች ለትምህርት ክፍሉ አባላት ግለሰብ ላይ ያተኮረ ሥልጠና እና ድጋፍ ይሰጣሉ። 



ድጋፍ ሰጪ ቴክኖሎጂ 

አገልግሎት የሚሰጠው፦በግለሰብ ተኮር ትምህርት (IEP) መርሀ ግብራቸው ውስጥ ድጋፍ ሰጪ ቴክኖሎጂ ያስፈልጋቸዋል ተብሎ ለተ 
ወሰነ እና እክል ላለባቸው ተማሪዎች በሙሉ 
የክፍል ደረጃዎች፦ ከቅድመ ትምህርት እስከ 12ኛ ክፍል
መገናኛ፦ osi.at@dc.gov

ድጋፍ ሰጪ ቴክኖሎጂ (AT) እክል ያለበት ተማሪ የትምህርት ቤቱን ሥርዓተ-ትምህርት እና ሁኔታ በአግባቡ እንዲጠቀም ለሚረዱ 
ሁሉም ዓይነት መሣሪያዎች ወይም ፈጠራዎች የሚያገለግል አጠቃላይ ቃል ነው። በግለሰብ ተኮር ትምህርት መርሀ ግብር ቡድን የተወ 
ሰነውን ሥርዓተ-ትምህርት በአግባቡ ለመጠቀም የድጋፍ ሰጪ ቴክኖሎጂ መሣሪያዎች ለሚያስፈልጋቸው ተማሪዎች የድጋፍ ሰጪ ቴክኖ 
ሎጂ መሣሪያዎች እና አገልግሎቶች ይሰጣሉ። ድጋፍ ሰጪ ቴክኖሎጂ በተለያየ ቅርፅ እና ይዘት የሚመጣ እና የእርሳስ መያዣ (pencil
grips) እና የመጻፊያ ቦርዶች (slant boards) ከመሳሰሉ አነሥተኛ ቴክኖሎጂዎች እስከ ኮምፒውተሮች እና ሶፍትዌር (laptops
and software) እስከመሳሰሉ ከፍተኛ ተክኖሎጂዎችን ሊያካትት ይችላል።

የድጋፍ ሰጪ ቴክኖሎጂ አደረጃጀቶች
ሦስት የድጋፍ ሰጪ አደረጃጀቶች አሉ። ድጋፍ ሰጪ ቴክኖሎጂ ለ access፤ ድጋፍ ሰጪ ቴክኖሎጂ ለግንኙነት፤ እና ድጋፍ ሰጪ ለትም 
ህርት። ድጋፍ ሰጪ ለ access አካላዊና የስሜት ህዋሳት ፍላጎቶች ላሏቸው ተማሪዎች ድጋፍ ይሰጣል። ድጋፍ ሰጪ ቴክኖሎጂ ለ 
access ምሳሌዎች mobility and seating solutions፤ adaptive switches፤ እና screen magnifiers ን ያካተታሉ። ድጋፍ 
ሰጪ ቴክኖሎጂ ለግንኙነት፣  መናገር ለማይችሉ ለንግግር ወይም ለመናገር የሚረዱ መሣሪያዎች በመባል የሚታወቁ (also known
as Augmentative and Alternative Communication (AAC)) ተማሪዎች እርስ በእርሳ ቸው እንዲገናኙ እና የትምህርት ክፍ 
ሎች ውስጥ እንዲሳተፉ ይረዳቸዋል። ድጋፍ ሰጪ ቴክንኖሎጂ ለግንኙነት ይረዳሉ ከሚባሉት ውስጥ communication apps እና 
software እንዲሁም ሥዕላዊ ምልክት የያዙ መሣሪያዎች (devices with picture symbols) እንደ ምሳሌነት ይጠቀሳሉ። ድጋፍ 
ሰጪ ቴክኖሎጂ ለትምህርት ድጋፍ ሰጪ መሣሪያዎች ተጨማሪ የመማር ፍላጎቶች ያላቸውን ተማሪዎች ይደግፋሉ።  ከትምህርት ድጋፍ 
ሰጪ ቴክኖሎጂ ምሳሌዎች ውስጥ የግል ኮምፒውተሮች (personal computers) በድምጽ የተቀረጹ መጻሕፍት (audio books)
እና ንግግርን ወደ ጽሑፍ (speech-to-text) ወይም ጽሑፍን ወደ ንግግር (text-to-speech) software ን ያካትታሉ። 

የድጋፍ ሰጪ ቴክኖሎጂ ተጠቃሚነት (Access to AT)
ውይይት (ለምክክር ድጋፍ) ከመጥየቁ በፊት የድጋፍ ሰጪ ቴክኖሎጂ ግምገማ (AT assessment) መጠናቀቅ አለበት። የግላዊ የግ 
ለሰብ ተኮር ትምህርት መርሀ ግብር (IEP) ወይም የ 504 ቡድኖች፣ ተማሪው የድጋፍ ሰጪ ቴክኖሎጂ መሣሪያ ያስፈልገው ወይም 
አያስፈልገው እንደሆን በተማሪው ግላዊ-ተኮር ትምህርት መርሀ ግብር (IEP) ወይም 504  ስብሰባ ላይ ይወስናል።



የለጋ የልጅነት ዕድሜ  አካታች የትምህርት ክፍሎች 

አገልግሎት የሚሰጠው፦ በመደበኛ ትምህርት አሰጣጥ ውስጥ ላሉ እክል ላለባቸው ተማሪዎች
የክፍል ደረጃዎች፦ ቅድመ-መዋዕለ-ሕጻናት 3 እና ቅድመ-መዋዕለ-ሕጽናት 4 (PK3/PK4)
መገናኛ፦ የለጋ የልጅነት ዕድሜ ትምህርት ዋና ክፍል፦ (202-576-6708)

በለጋ የልጅነት ዕድሜ ደረጃ ዲሲፒኤስ በመደበኛ ትምህርት የትምህርት ክፍሎች ላሉ በርካታ ተማሪዎች አገልግሎት ይሰጣል። እነዚህ 
የመደበኛ ትምህርት የትምህርት ክፍሎች የአእምሮ ማዳበሪያዎች (Tools of the Mind)፤ የፈጠራ ሥርዓተ-ትምህርት (Creative
Curriculum)፤ Montessori እና Reggio Emilio ዘዴ በመሳሰሉ በርካታ ምርምር-ተኮር ሥርዓተ-ትምህርት ይጠቀማሉ። በክፍል 
ትምህርት ውስጥ ያሉ የሁሉንም ልጆች ፍላጎት ለሟሟላት መምህራን፣ ድጋፍ እና ሪሶርሶች (resources) ይቀርብላቸዋል። አንዳንዶቹ 
የትምህርት ክፍሎች ሆን ተብሎ እክል ያለባቸው እና የሌለባቸውን ተማሪዎች በአንድ ቦታ እንዲያገለግሉ ተደርገው የተወጠኑ ናቸው። 
እነዚህ የትምህርት ክፍሎች ለሁሉም ተማሪዎች ድጋፍ ለመስጠት በአእምሮ ማዳበሪያ ሥርዓተ-ትምህርት (Tools of the Mind
curriculum) የሚጠቀሙ ሲሆን ተጨማሪ ሪሶርሶችም (resources) አሏቸው።

የትምህርት አሰጣጥ ሞዴል

የአእምሮ ማዳበሪያ ሥርዓተ-ትምህርት መምህራን፣ ልጁን ወይም ልጅቷን ለመዋዕለ-ሕጻናት ለማዘጋጀት በእያንዳንዱ ተማሪ ግላዊ 
ደረጃ እንዲሠሩ ዕድል ይሰጣቸዋል። በትምህርት ክፍሉ ውስጥ ያሉ ተማሪዎች ከነሱ ችሎታ የተለየ ችሎታ ካላቸው ልጆችጋር በተገናኙ 
እና በተማሩ ቁጥር ማኅበራዊና ስሜታዊ ክህሎቶችን ለማዳበር በርካታ ዕድል ይኖራቸዋል። በቅድመ መዋዕለ-ሕጻናት 3 እና 4 (PK3/
PK4) ደረጃ ያሉ እክል ያለባቸው ተማሪዎች  ከአቻዎቻቸው (peer modeling) በከፍተኛ ሁኔታ ተጠቃሚ ይሆናሉ። እክል የሌለባ 
ቸው የክፍል ጓደኞቻቸውም ቢሆኑ አብረዋቸው ድጋፍ ስለሚሰጧቸው እና ስለሚያስተምሯቸው ተጠቃሚ ይሆናሉ። በዚህ የትምህርት 
ክፍል ያሉ ሁሉም ተማሪዎች ችግርን በተሻለ ሁኔታ የሚፈቱ እና ልዩነትን የሚቀበሉ ይሆናሉ። 

የትምህርት ክፍል ድጋፍ

የለጋ ልጅነት ዕድሜ የአእምሮ ማዳበሪያ የማካተት የትምህርት ክፍሎች፣ በ የለጋ ልጅነት ዕድሜ ትምህርት እና በልዩ ትምህርት በሠለ 
ጠነ መምህር እና በሁለት የሠለጠኑ ረዳት የትምህርት ባለሙያዎችን የሚይዝ ነው። ተማሪዎች እዚያው በመደበኛ የትምህርት ክፍል 
ውስጥ እንዳሉ ሁሉንም አገልግሎቶች (ማለትም የትምህርት፤ የግል እና ተዛማጅ አገልግሎቶችን) ያገኛሉ። 



የለጋ የልጅነት ዕድሜ ደረጃዎች (Early Stages)

የሚያገለግለው፦ ከ3 እስከ 5 ዓመት እድሜ ላሉ ልጆች
የክፍል ደረጃዎች፦ ቅድመ-ትምህርት፤ ቅድመ-መዋዕለ-ሕጻናት እና መዋዕለ-ሕጻናት
መገናኛ፦ referral@earlystagesdc.orgወይምinfo@earlystagesdc.org

እንደ IDEA ማንኛውም የትምህርት ዲስትሪክት፣ ዕድሚያቸው ከ 3-5 የሆኑ እክል ያለባቸውን የልዩ ትምህርት አገልግሎት የሚያስ 
ፈልጋቸውን ልጆች የማጣራት ሂደት (Child Find) በመባል በሚታወቀው በመጠቀም በትምህርት ዲስትሪክቱ ያሉ ከ3-5 ዕድሜ 
ያሉና እክል ሊኖርባቸው የሚችሉ ልጆችን መለየት፤ ቦታቸውን ማወቅ እና መገምገም አለበት። የለጋ የልጅነት ደርጃዎች (Early
Stages) ዲሲፒኤስ ካሉ ልጆች፤ በግል ወይም ሀይማኖታዊ በሆኑ ትምህርት ቤቶች ወይም የሕጻናት መንከባከቢያ ተቋም ካሉ ልጆች፣ 
ትምህርት ቤት እና ገና ካልተመዘገቡ ልጆች ጋር ይሠራል። በተጨማሪም ኧርሊ ስቴጅስ (Early Stages) ቤተሰቦች ቀድም ባለ የጣ 
ልቃ ገብነት አገልግሎቶች (Early Intervention services) እየተሰጣችው ያሉ፣ ልጆቻቸው 3 ዓመት ሲሞላቸው ለልዩ ትምህርት 
ብቁ መሆናቸውን እና አለመሆናቸውን የሚያውቁበትን Part C Transition ሽግግር በመባል የሚታወቀውን አሠራር ይቆጣጠራል። 

ኧርሊ ስቴጅስ (Early Stages) ግምገማ የሚያካሂድባቸው ሁለት ቦታዎች አሉ፤

 በ 1125 New Jersey Avenue NW የሚገኘው ዎከር ጆንስ የትምህርትምድረ ግቢ (Walker-Jones Education
Campus)

 በ 4058 Minnesota Avenue NE የሚገኘው የሥራ ቅጥር አገልግሎቶች መምሪያ (Department of Employment
Services)

ዋና ዋና የሥራ ክንውኖች 
ኧርሊ ስቴጅስ (Early Stages) ዕድገታዊ ሂደቶችን መገምገማ፤ ወደ ሌላ ቦታ የማስተላለፍ ሂደትን መቆጣጠር፤ ግምገማዎችን ማካ 
ሄድ፤ ብቁነትን በሚመለከት የሚደረጉ ስብሰባዎችን ማካሄድ፤ የግላዊ (ግለሰብ ተኮር) ትምህርት መርሀ ግብሮች የማዘጋጀት ሂደትን 
ማገዝ፤ እና ብቁ ሆነው የተገኙ ልጆች አገልግሎቶችን የሚያገኙበትን ቦታ የመለየት አገልግሎት ይሰጣል። እያንዳንዱ ለሙሉ ግምገማ 
የተላከ ተማሪ የግምገማ ቡድን ይመደብለታል። ይህ ቡድን በዚህ ሂደት ለቤተሰብ ድጋፍ ከሚሰጠው ከቤተሰብ እንክብካቤ አስተባባሪ 
እና ግምገማዎችን እና ግላዊ ተኮር የትምህርት መርሀ ግብር ከሚያደራጀው ከግምገማ አስተባባሪ የተውጣጣ ነው። ይህ ቡድን ተዛማጅ 
አገ ልግሎት ከሚሰጡ አካላት ጋር በመሆን ልጁን ይገመግማል፤ ለወላጆች የልጃቸውን ፍላጎቶች በሚመለከት የተሻለ ግንዛቤ እንዲኖራ 
ቸው ያደርጋል፤ እንዲሁም ልጁ ለልዩ ትምህርት እና ለተዛማጅ አገልግሎቶች ብቁ መሆኑን እና አለመሆኑን ይወስናል። 

የአገልግሎት አቅርቦት
ዲሲፒኤስን ማዕከል ያደረገ አባል፣ ሁሉንም አገልግሎቶች ያቀርባል። ልዩ የትምህርት አሰጣጥ የሚያስፈልጋቸው ልጆች አካባቢያቸው 
ባለ ትምህርት ቤት ወይም ደግሞ በምደባ ዕጣ ቦታ ይሰጣቸዋል። በአካባቢው ትምህርት ቤት ከሌለ ወይም ደግሞ ለልጁ የሚያስፈል 
ገው መርሀ-ግብር ከሌለ ፍላጎታቸውን ሊያሟላ በሚችል ቀረብ ባለ ትምህርት ቤት ቦታ ይሰጣቸዋል። ተዛማጅ አገልግሎቶች ብቻ የሚ 
ያስፈልጋቸው ልጆች ብዙውን ጊዜ በመሉ-ጊዜ የትምህርት ክፍል ቦታ አይሰጣቸውም። ይልቁንም አገልግሎቶችን አካባቢያቸው ካለ 
ትምህርት ቤት ወይም ከልጅ እንክብካቤ ማዕከል ወይም የግል ትምህርት ቤታቸው ቀረብ ከሚል ትምህርት ቤት ያገኛሉ።

አገልግሎት መስጠት  
የኧርሊ ስቴጅስ (Early Stages) ቡድን በዲስትሪክቱ ካሉ ድርጅቶች ጋር የሚሠራ ሲሆን ወደ ሌላ ቦታ የመላክ ሂደትን እና ለቤተሰብ 
የሚደረግ የግምግማ ሂደትን ይቆጣጠራል። በተጨማሪም መረጃ-ነክ መሣሪያዎችን ያሰራጫል፤ ድርጅቶች የመለየት መርሀ-ግብሮችን 
ተግባራዊ እንዲያደርጉ ያሠለጥናል፤ እንዲሁም የማኅበረሰብ ዝግጅቶችን ያዘጋጃል ወይም በዝግጅቱ ይካፈላል። ኧርሊ ስቴጅስ (Early
Stages) በየሩብ ዓመት የሚያወጣውን ዜና-ነክ ጽሑፍ ለማግኘት መመዝገብ ከፈልጉ ወይም ተጨማሪ መረጃ ካስፈለግዎት አባክዎን 
ይህንን ፡- www.earlystagesdc.org. ድረ-ገጽ ይቃኙ። 

ወደ ኧርሊ ስቴጅስ (Early Stages) መላክ
ማንኛውም ሰው ወደ ኧርሊ ስቴጅስ (Early Stages) መላክ ይችላል። የመላክ ሂደቱም፦ 
በስልክ ቁጥር: 202-698-8037፤ በፋክስ፤ 202-654-6079፤ በኢማይል (E-mail፦referral@earlystagesdc.org
በኢንተርኔት (Online Form): http://earlystagesdc.org/for-professionals/referrals ወይም ደግሞ ከሁለት አንዱ ቦታ 
በአካል በመቅረብ ሊካሄድ ይችላል።



የተራዘመ የትምህርት ዓመት 

የሚያገለግለው፦ እክል ያለባቸው ተማሪዎች በሙሉ በግለሰብ ተኮር ትምህርት መርሀ ግብራቸው (IEP) ውስጥ፣ የተራዘመ የትምህርት 
ዓመት እንዲኖራቸው የታዘዘ   
የክፍል ደረጃዎች፦ከቅድመ-ትምህርት እስከ 12ኛ ክፍል
መገናኛ፦osi.esy@dc.gov

የተራዘመ የትምህርት ዓመት (ESY) ማለት እክል ላለበት ተማሪ የልዩ ትምህርት እና/ወይም ተዛማጅ አገልግሎቶችን ከመደበኛው የትም 
ህርት ዓመት በላይ ለሆነ ጊዜ መስጠትን ያመለክታል። ዲሲፒኤስ፣ ተማሪዎች በበጋ ወቅት ትምህርት ለመጀመር ዝግጁ እንዲሆኑ ለሚያ 
ስችላቸው መሻሻል አስፈላጊ ክህሎቶችን እንዲጨብጡ ለማገዝ የነጻ የበጋ መርሀ-ግብር ይሰጣል። የተራዘመ የትምህርት ዓመት ቦታዎች 
በበርካታ ትምህርት ቤቶች በየዓመቱ ይኖራሉ።

ብቁነት
የግለሰብ ተኮር ትምህርት መርሀ-ግብር (IEP) ቡድኖች በየዓመቱ የተማሪውን ለተራዘመ የትምህርት ዓመት ብቁነት ከግምት ይወስ 
ዳሉ። ለተራዘመ የትምህርት ዓመት ብቁ ለመሆን ተማሪው የሚከተሉትን ሦስት መስፈርቶች ማሟላት አለበት፦

በጣም አስፈላጊ ክህሎቶች (Critical skills) የማንበብ ወይም የሂሳብ የመሳሰሉ ትምህርታዊ ክህሎቶች ወይም ደግሞ ማኅበራዊ፤ 
ባህሪ-ነክ፤ ወይም ደግሞ የመተግበር ክህሎቶችን የመሳሰሉ ትምህርት-ነክ ያልሆኑ ክህሎቶች ሊሆኑ ይችላሉ። 

የትምህርት አሰጣጥ ሞዴል
የትምህርት አሰጣጡ ከተማሪው የአስፈላጊ ክፍሎቶች ፍላጎት ጋር እና ከ ግለሰብ ተኮር  መርሀ-ግብር (IEP) ግቦች እንዲሁም ከዋነኛ 
የጋራ ስቴት መስፈርቶች (Common Core State Standards) ጋር የተጣጣመ ነው። Failure Free Reading፤ Edmark እና
Read 180 የመሳሰሉ ምርምር ላይ የተመረኮዙ ጣልቃ ገብ (interventions) አገልግሎቶችም በተራዘመ የትምህርት ዓመት ጊዜ 
ውስጥ ይሰጣሉ።

የትምህርት ክፍል ድጋፍ 
የተራዘመ የትምህርት ዓመት  የብቃት ማረጋገጫ ባላቸው የልዩ ትህምርት መምህራን እና አስፈላጊም ሆኖ ሲገኝ በሠለጠን ረዳት ባለ 
ሙያዎች (paraprofessionals) ይመራል። አባላቱ እያንዳንዱ ተማሪ በግለሰብ ተኮር ትምህርት መርሀ-ግብር (IEP) የሚካተቱ አስ 
ፈላጊ ክህሎቶችን ለማገዝ ትምህርት ይሰጣሉ። የሠለጠኑ የልዩ ትምህርት አመራር አባላትም ማለትም OSI coaches የመሳሰሉት የበጋ 
ውን መርሀ-ግብር ለማገዝ ይሠራሉ። በልዩ መልክ የሠለጠኑ እና የብቃት ማረጋገጫ ያላቸው ተዛማጅ አገልግሎት ሰጪዎችም ለተማሪ 
ዎች ከግለሰብ ተኮር ትምህርት መርሀ ግብራቸው (IEP) ጋር በተዛመደ መልኩ ድጋፍ ይሰጣሉ።

መስፈርት 1- ተማሪው ለተወሰነ ጊዜ አገልግሎት ካላገኘ የተማሪው አንድ ወይም 
ከዚያ በላይ በጣም አስፈላጊ ክህሎት አደጋ ላይ ይወድቃል?

መስፈርት 2- ይህ በጣም አስፈላጊ ክህሎት ወይም የእነዚህ ክህሎቶች ችሎታ 

የመቀነስ ሁኔታ ሊኖር ይችል ይሆን?

መስፈርት 3- በቂ በሆነ ጊዜ ድጋሜ በማስተማር ተማሪው ይህንን ክህሎት 

ወይም ክህሎቶች እንደገና ላይማር ይችል ይሆን?

ተማሪው
ለተራዘመ የትምህርት 
 ዓመት ብቁ አይደለም 

ካልሆነ

ካልሆነ

ተማሪው ለተራዘመ የትምህርት ዓመት ብቁ ነው

አዎ ከሆነ

ካልሆነ

አዎ ከሆነ

አዎ ከሆነ

ተማሪው
ለተራዘመ የትምህርት 
 ዓመት ብቁ አይደለም 

ተማሪው
ለተራዘመ የትምህርት 
 ዓመት ብቁ አይደለም 



የቤት ውስጥ እና የሆስፒታል ትምህርት መርሀ-ግብር (HIP)

የሚያገለግለው፦ በጤና ምክንያት ትምህርት ቤት መግባት ያልቻሉ ተማሪዎችን
የክፍል ደረጃዎች፦ ከቅድመ ትምህርት ቤት እስከ አስራ ሁለተኛ ክፍል
መገናኛ፦ hip.dcps@dc.gov

የቤት ውስጥ እና የሆስፒታል ትምህርት መርሀ-ግብር (HIP) ትምህርት ቤት እንዳይሄዱ ያገዳቸውና እቤታቸው ወይም ሆስፒታል 
እንዲሆኑ ያደረጋቸው የጤና ወይም የባህሪ ችግር ያለባቸውን ከቅድመ ትምህርት እስከ ዐሥራ ሁለተኛ ክፍል ያሉ ተማሪዎችን 
ያገለግላል። 

ብቁነት እና ወደሌላ የማስተላለፍ ሂደት
ለቤት ውስጥ እና ለሆስፒታል ትምህርት መርሀ-ግብር ብቁ ለመሆን፦

 ተማሪዎች የ ዲሲ (District of Columbia) ወይም አካባቢው ነዋሪ  መሆን አለባቸው፤

 ተማሪዎች በዲሲፒኤስ ትምህርት ቤት የተመዘገቡ ወይም በግለሰብ ተኮር ትምህርት መርሀ-ግብር፣ በዲሲፒኤስ ቻርተር 
ትምህርት ቤት (DCPS LEA charter school) ያሉ ተማሪዎች ወይም በዲሲፒኤስ አስተዳድር የሚመራ የሕዝብ ያልሆነ 
ትምህርት ቤት ተማሪ እና የግለሰብ ተኮር  ትምህርት መርሀ-ግብር የሚያስፈልጋቸው መሆን አለባቸው፤

 ተማሪዎች ቢያንስ ከሁለት ሣምንት ትምህርት የሚያስቀራቸው ወይም በረጅም ጊዜ ውስጥ በርካታ ቀናትን ከትምህርት ቤት 
እንዲለዩ የሚያስገድዳቸው የጤና ችግር ያለባቸው መሆን አለባቸው፤

 ተማሪዎች፣ ህክምና በሚያደርግላቸው የጤና ባለሙያ ወይም የሥነ-አእምሮ ባለሙያ የተፈረመ የሀኪም ማስረጃ ሊኖራቸው 
ይገባል።

ወደ ቤት እና የሆስፒታል ትምህርት መርሀ-ግብር ማስተላለፍ በአካባቢው ባለ ትምህርት ቤት መጀመር አለበት። የግለሰብ ተኮር 
ትምህርት መርሀ-ግብር ለሚያስፈልጋቸው ተማሪዎች  የቤት እና ሆስፒታል ትምህርት መርሀ-ግብር አገልግሎት እንደሚያስፈልግ 
መወሰን አለበት።

የትምህርት አሰጣጥ ሞዴል

የቤት ውስጥ እና የሆስፒታል ትምህርት (HIP) ከመደበኛ የጋራ የስቴት መስፈርቶች (Common Core State Standards) ጋር 
የተጣጣመ ሥርዓተ-ትምህርት ይሰጣል። Edmark፤ Failure Free Reading፤ እና Equals Math የመሳሰሉ በማስረጃ የተደገፉ 
ሥርዓተ-ትምህርቶች እና የጣልቃ ገብ አገልግሎቶች ለተማሪዎች ይቀርባሉ። የቤት ውስጥ እና የሆስፒታል ትምህርት አስተባባሪ 
ለተማሪዎች ገለጻ እና ድጋፍ ይሰጣል፤ ተማሪዎች ለአስፈላጊው የትምህርት ዓይነት መመዝገባቸውን ለማረጋገጥ በአካባቢው ከሚገኝ 
ትምህርት ቤት መምህራን ጋር ይተባበራል፤ የተማሪውን የመሻሻል ሂደት ይቆጣጠራል፤ እንዲሁም ለመምህራን እና ለወላጆች አስተያየት 
አዘል ምላሽ ይሰጣል።

 የመጀመሪያ ደረጃ መደበኛ ትምህርት፦ ተማሪዎች ከቤት እና ከሆስፒታል ትምህርት (HIP) መምህር፣ የአንድ ለአንድ ትምህርት 
ያገኛሉ።

 የሁለተኛ ደረጃ መደበኛ ትምህርት፦ ተማሪዎች የአካባቢ ትምህርት ቤታቸውን የትምህርት ሰዓት መሠረት በማድረግ በኢንተርኔት 
ለሚሰጡ የዲሲፒኤስ ትምህርቶች (DCPS online classes) ይመዘገባሉ። በምርጫ የሚውሰዱ ትምህርቶች (electives) እና
ልዩ ትምህርቶች (specialty courses) ለመሳሰሉት በኢንተርኔት ለማይሰጡ ትምህርቶች፣ ተማሪዎች ሊሠሩ የሚገባቸውን ሥራ 
የያዙ ጥራዞች (work packets) ከአካባቢ ትምህርት ቤታቸው ያገኛሉ።

 ልዩ ትምህርት፦ የቤት ውስጥ እና የሆስፒታል ትምህርት (HIP) የልዩ ትምህርት መምህራን፣ የልዩ ትምህርት አገልግሎት ለሚያ 
ስፈልጋቸው ለመጀመሪያ ደረጃ እና ለሁለተኛ ደረጃ ተማሪዎች ትምህርት ይሰጣሉ። በግለሰብ ተኮር ትምህርት መርሀ-ግብራቸው 
(IEP) ዐላማ መሠረት የትምህርት አሰጣጡ ግለሰብ-ተኮር ነው። ዲፕሎማቸውን ለማግኘት እየሠሩ ያሉ የሁለተኛ ደረጃ የልዩ ትም 
ህርት ተማሪዎችም የምረቃ መስፈርቶችን ለማሟላት ሲባል በኢንተርኔት ለሚሰጡ የዲሲፒኤስ ትምህርቶች ይመዘገባሉ። 

 በልዩ ሁኔታ የሠለጠኑ እና የብቃት ማረጋገጫ ያላቸው ተዛማጅ አገልግሎት ሰጪዎችም ለተማሪዎች ከግለሰብ ተኮር ትምህርት 
መርሀ ግብራቸው (IEP) ወይም ከ 504 እቅድ (504 Plan) ጋር በተዛመደ መልኩ ድጋፍ ይሰጣሉ።

ወደትምህርት ቤት የመመለስ ሽግግር
የቤት ውስጥ እና የሆስፒታል ትምህርት(HIP) አስተባባሪዎች፤ መምህራን፤ እና የህክምና አባላት ተማሪዎች የቤት ውስጥ እና 
የሆስፒታል ትምህርት የማያስፈልጋቸው ደረጃ ላይ ሲደርሱ ትምህርት ቤትን መሰረት ወደአደረገ የትምህርት አሰጣጥ የመመለሳቸውን 
ሂደት ለማስተባበር ከወላጆች እና አሳዳጊዎች ጋር በጋራ ይሰራሉ።



የማካተት ሞዴሎች  

በጋራ ማስተማር
የሚያገለግለው፦ በግለሰብ ተኮር ትምህርት መርሀ ግብራቸው  (IEP) “መደበኛ ትምህርት ውስጥ” እንዲሆኑ የተመረጡ ልዩ የትምህ 
ርት አሰጣጥ ለየሚያስፈልጋቸው ተማሪዎች
መገናኛ፦osi.sit@dc.gov

በጋራ ማስተማር የሚፈጠረው ሁለት ወይም ከዚያ በላይ የሆኑ ዐዋቂ ሰዎች በትምህርት ክፍል ውስጥ የሚገኙትን የተወሰኑትን ወይም 
ሁሉንም ተማሪዎች ለማስተማር ኃላፊነት ሲወስዱ ነው። ይህ አሠራር በዚህ ፕሮግራም ውስጥ ላሉ ተማሪዎች ሁሉ ሁለት መምህራን 
ለትምህርት ይዘቱ ካቀናጁት የትምህርት አሰጣጥ ዘዴ እንዲማሩ እድል ይሰጣቸዋል። ግለሰብ ተኮር ትምህርት መርሀ ግብር ለሚያስፈል 
ጋቸው ተማሪዎች በጋራ ማስተማር የትምህርት አሰጣጥ ሁኔታው የሚፈጥረውን እክል በመቀነስ ልዩ ትምህርት እንዲያገኙ ያደርጋቸ 
ዋል። 

የትምህርት አሰጣጥ ሞዴል

በጋራ ማስተማር ውስጥ የተለያዩ የትምህርት አሰጣጥ ሞዴሎች ይገኛሉ። ዲሲፒኤስ የሚደግፋቸው የሚከተሉትን ያካትታሉ። ነገር ግን 
በነዚህ አይወሰንም፤

 መምራት እና ድጋፍ መስጠት (Lead and Support)፦ መምህር ሀ (A) ዋነኛው ዕቅድ አውጪ፤ ዕቅድን የሚያካፍል እና 
ትምህርቱን የሚሰጥ ሲሆን መምህር ለ (B) ደግሞ ለትምህርቱ ድጋፍ ይሰጣል። 

 የቦታ ማስተማር (Station Teaching)፦ መምህር ሀ እና ለ፣ ተማሪዎቹን በሁለት የትምህርት ቡድን በመክፈል ተማሪዎች 
በተለያየ ቦታ ይቀያየራሉ።

 አማራጭ ማስተማር (Alternative Teaching)፤ መምህር ሀ እና ለ፣ በጋራ ያቅዳሉ። መምህር U ትምህርት የመስጠት ኃላፊነት 
ሲኖረው መምህር ለ፣ አንዳንድ ክህሎቶች አስፈላጊ ሆነው ሲገኙ የማስተማር ኃላፊነት ይኖረዋል። ትልቁ ቡድን የታቀደውን ትምህ 
ርት ሲያጠናቅቅ ትንሹ ቡድን ወይ በአማራጭነት የተያዘውን ትምህርት ያጠናቅቃል ወይም ደግሞ ያንኑ ትምህርት በተለያየ ደረጃ 
ወይም ለተለየ ዓላማ ያስተምራል።

ሥርዓተ ትምህርቱ፣ የትምህርት አሰጣጡ ከዲሲ ዋነኛ የጋራ ብሄራዊ መስፈርቶች (DC Common Core State standards) እንዲ 
ሁም ከዲሲፒኤስ ዓላማ እና ቅደም ተከተል ሂደት (DCPS Scope and Sequence) ጋር የተጣጣመ ነው። የትምህርት አሰጣጡም 
ከተማሪው ግለሰብ ተኮር ትምህርት መርሀ ግብር (IEP) ዓላማዋች እና  ግቦች ጋር የተጣጣሙ እና ተገቢውን ደረጃ እንዲደግፍ ሆኑ 
የተዘጋጀ ነው። 

የትምህርት ክፍል ድጋፍ 
በጋራ የሚያስተምሩ መምህራን ማስተማሩን የሚጋሩ ሲሆን ሁለቱም ለትምህርቱ በተሰጠው ጊዜ ሁሉ በንቃት ይሳተፋሉ። የብቃት 
ማረጋገጫ ያላቸው መምህራን የትምህርት እቅድ ለማዘጋጀት በጋራ ይዘጋጃሉ።

የማካተት ድጋፍ ሰጪዎች (Inclusion coaches) በጋራ ለሚያስተምሩ መምህራን ሙያዊ  እድገት እና ተጨማሪ ድጋፍ ለመስጠት 
ከትምህርት ቤቶች ጋር በቀጥታ ይሠራሉ። 

የትምህርት ቤተ-ሙከራዎች (ቀድሞ ረሶርስ ክፍሎች ( Resource Rooms) ይባሉ የነበሩ)
የሚያገለግለው፦ በግለሰብ ተኮር ትምህርት መርሀ ግብራቸው  (IEP) “መደበኛ ትምህርት ውስጥ” እንዲሆኑ የተመረጡ እና ከ 20
ሰዓታት በታች ልዩ የትምህርት አሰጣጥ የሚያስፈልጋቸውን ተማሪዎች
መገናኛ፦ osi.sit@dc.gov

የትምህርት ቤተ-ሙከራ፣ እክል ያለባቸው ተማሪዎች ቀጥተኛ፤ ልዩ ትምህርት እና የትምህርት ድጋፍ የሚያገኙበት ከመደበኛ የትም 
ህርት ክፍል የተለየ የትምህርት ክፍል ነው። አንዳንድ ጊዜ የዚህ ዓይነቱ ድጋፍ “ሪሶርስ ክፍል”  (“resource room”) ወይም “ተማ 
ሪን ለብቻ የመለየት አገልግሎቶች (“pull-out services”) በመባል ይታወቃሉ። በእዚህ የትምህርት አሰጣጥ ሁኔታ ውስጥ የሚገኙ 
ተማሪዎች ግማሹን ጊዜያቸውን በትምህርት ቤተ-ሙከራ እና ግማሹን ጊዜያቸውን ደግሞ እንዲመች ወይም ቦታ እንዲኖረው ተደርጎ 
ለወጥ ባለው የመደበኛ የትምህርት ክፍል ውስጥ ይማራሉ። 



ብቁነት

በአጠቃለይ ትምህርት ውስጥ በሣምንት ከ 20 ሰዓቶች በታች የልዩ ትምህርት (specialized instruction) አሰጣጥ የሚያገኙ 
የዲሲፒኤስ ተማሪዎች፣ በማስተማሪያ ላቦራቶሪ ውስጥ ጥቂት ትምህርት የሚሰጣቸው ይሆናል። የግል የትምህርት እቅድ ቡድኖች 
(IEP) ተማሪው በትምህርት ላቦራቶር ውስጥ ይሰጠው እንደሆነ ይወስናሉ። የልዩ ትምህርት አሰጣጥ (specialized instruction)
ከአጠቃላዩ ትምህርት ውጪ በግለሰብ ተኮር ትምህርት መርሀ ግብራቸው (IEP) በሣምንት ከ 20 ሰዓት በላይ ያላቸው ተማሪዎች 
ለሙሉ ትምህርት የትምህርት ጊዜ ፕሮግራም ብቁ ናችው።  

የትምህርት አሰጣጥ ሞዴል

የትምህርት ላቦራቶሪ መህራን ለጠቅላላ ቡድኖች፣ ለትናንሽ ቡድኖች እና ለግለሰቦች ትምህርት የሚሰጡ ሲሆን ይህንንም በተጨማሪ 
የተማሪው የግለሰብ ተኮር ትምህርት መርሀ ግብሩ (IEP) ላይ ማካተትን እና ማሻሻልን ይጨምራል። የሚሰጡ ትምህርቶች ሁሉ 
ከዲሲፒኤስ ዐላማ እና ከቅደም ተከተል እና እንዲሁም ከዋና የትምህርት መሠረት የስቴት መስፈርቶች (Scope and Sequence
and Common Core State Standards) ጋር ተጣጥሞ የሚጓዝ ነው። በተጨማሪ ላቦራቶሪ ወስጥ ተግባር ላይ የሚውሉ፣ ዐላማ 
ላይ ያተኮረ ሂሳብ እና የመሠረት ዕውቀት ጣልቃ ገብ ትምህርቶች፣ Lexia, SpellRead, Equals Math, Just Words,
Fundations, System 44/Read 180, እና BURST ናቸው።

የክፍል ትምህርት ድጋፍ 

በትምህርት ላቦራቶሪ ውስጥ መምህራን፣ የተማሪዎቻቸውን ልዩ የትምህርት ፍላጎቶች ለማሳካት የሚሰጡ ትምህርቶችን ሁሉ 
ይነድፋሉ። የትምህርት ላቦራቶር መምህር ከተማሪው አጠቃላይ ትምህርት መምህር ጋር፣ ከሌሎች መምህራን ጋር እና ከወላጆችም ጋር 
ተገቢው አገልግሎቶች እየተሰጡ እንደሆነ ለማረጋገጥ አብሮ አንድ ላይ በቅርበት ይሠራል። የትምህርት ላቦራቶር መምህሩ፣ የግለሰብ 
ተኮር ትምህርት መርሀ ግብርን (IEP) (IEP) የሚከተል ሲሆን እንዲሁም የ IEP ቡድን አባል ነው።

ሁሉም የትምህርት ላቦራቶሪዎች፣ የየግል ሥልጠና የሚሰጡ እና የሚከተሉትንም ሁኔታዎች የመሳሰሉ እርዳታ የሚያደርጉ ከ OSI
inclusion አሠልጣኞች መደበኛ ድጋፍ ያገኛሉ። እነዚህም፤

 የክፍል አያያዝ ሥልቶች

 ከጋራ መሠረታዊ የስቴት መሰፈርቶች (Common Core State Standards) ጋር ማጣጣም

 የማስተማር ዘዴዎቻቸውን እንደየ ሁኔታው ለማመቻች የተማሪዎችን የትምህርት እድገት እርምጃ መከታተል
 እክል ያለባቸውን ተማሪዎች በክፍል ውስጥ ትምህርቱ እነሱን የሚያቅፍ ማድረግ

በግለሰብ ተኮር ትምህርት መርሀ ግብራቸው (IEP) መሠረት፣ በተለይ ልዩ ሥልጠና የወሰዱ እና ተዛማጅ ድጋፍ ሰጭዎች፣ ለተማሪዎች 
አካላዊ እና ስሜታዊ ሁኔታዎችን ማሟላት።



ተዛማጅ አገልግሎቶች

አገልግሎት የሚሰጠው፤ በግል የትምህርት እቅድ (IEP) ላይ ተዛማጅ አገልግሎቶች የተደረገላቸው እክል ያለባቸው ተማሪዎች በሙሉ

የክፍል ደረጃዎች፤ ከቅድመ ትምህርት (Preschool) እስከ 12 ተኛ ክፍል 

መገናኛው፤ dcps.relatedservices@dc.gov፣ 

የአእምሮ ጤንነት እና የባህሪይ ድጋፍ አገልግሎቶች (Mental Health and Behavioral Support Services)

የአኣምሮ ጤንነት እና የባህሪያዊ ድጋፍ አገልግሎቶች ቡድን ከዲሲፒኤስ የተውጣጡ የዲሲፒኤስ የማኅበራዊ ጉዳይ ሠራተኞችን 
የሚይዝ እና ከተማሪዎች ጋር ከትምህርት ቤት፣ ከቤት፣ በማኅበረስቡም ውስጥ እና ሌሎችም ቦታዎች በሚገጥሟቸው ጉዳዮች ላይ 
ከተማሪዎች ጋር አብሮ የሚሠራ፣ በትምህርት የመሳተፍ እና ከትምህርታቸውም የመጠቀም ችሎታቸው ላይ ጫና የሚያሳድር ነው። 
እነዚህ በማኅባራዊ ጉዳይ የሚሰጡ እነዚህ አገልግሎቶች፣ የቡድን፣ የግል የምክር አገልግሎትን (counseling)፣ የቤት ጉብኝቶችን፣ 
ስሜታዊ እና ባህሪያዊ ግምገማዎችን ያካትታል። የትምህርት ቤት ማኅበራዊ ጉዳይ ሠራተኞች፣ የክፍል ትምህርት እንዲጎለብት 
ለመርዳት የሚያስችል ሥልቶች ለመቀየስ የተማሪን ባህርይ ይመረምራሉ፣ ከሥራ ሰዓት በላይም ይሠራሉ። እነዚህ የማኅበራዊ ጉዳይ 
ሠራተኞች በተጨማሪ በትምህርት ቤት የድጋፍ አገልግሎቶችን ሚና ከፍ ለማድረግ ተማሪዎችን እና ቤተሰብን ከማኅበረሰቡ ሪሶርስ ጋር 
ያገናኛሉ። የማኅበራዊ አገልግሎት ሠራተኞች ችግር በሚፈጠር ጊዜ ተማሪዎችን እና ትምህርት ቤትን የሚደግፉ የምላሽ ሰጪ ቡድን 
አካላት ናችው።  

አካላዊ ድጋፎች፤ ሙያዊ ፈውስ እና አካላዊ ፈውስ  (Physical Supports: Occupational Therapy and Physical
Therapy)

የሙያ ፈውስ ስጪዎች (Occupational therapists (OTs)) ተማሪዎች፣ መጻሕፍትን እና የትምህርት ክፍል ቁሳቁሶችን በተሻሉ 
ሁኔታዎች መያዝ እንዲችሉ አንድን ዕቃ ደርሶ ለመያዝ እና ለመጨበጥ የመሳሰሉትን የዕለት ተዕለት ተግባራትን፣ ለምሳሌ አንድን ነገር 
ለመያዝ የመድረስ እና የመጨበጥ የመሳሰሉ ተግባራትን የማከናወን ችሎታን በማሻሻል መጻሕፍትን እና የክፍል ቁሳቁሶችን በተሻለ 
ሁኔታ መያዝ እንዲችሉ የሙያ ፈውስ ሰጪ ባለሙያዎች (Occupational therapists) ከተማሪዎች እና ከመምህራን ጋር አብረው 
ይሠራሉ። የሙያ ፈውስ አገልግሎቶች በተጨማሪ፣ እራስን በራስ የመርዳት ክህሎቶችን፣ ከሁኔታዎች ጋር እራስን እያመቻቹ የመሥ 
ራት ባህርይ እና ጨዋታ እንዲሁም ሌሎችም የማገናዘቢያ የሕዋሳት እና የአካል እንቅስቃሴ የመሳለሉትን ክህሎቶችን ለማዳበር እርዳታ 
ያደርጋሉ። የአካል ፈውስ ሰጪዎች (Physical therapists (PTs)) ተማሪዎች  ደረጃዎችን እንደ  መውጣት ወይንም ከክፍል ወደ 
ክፍል ከመዘዋወር ጋር በታያያዙ ተፈታታኝ ሁኔታዎች ተማሪዎችን ይረዳሉ። እነዚህን ችግሮች ከመረመሩ በኋላ የአካል ፈውስ ሰጪዎች 
(PTs) ድጋፍ ይሰጣሉ፤ ተማሪዎች በትምህርት ቤት ውስጥ እንደልባቸው ወዲያ ወዲህ መንቀሳቀስ እንዲያስሏቸው ለመራመድ የሚረዱ 
የምንቀሳቀሻ ትኤክኖሎጂ ይሰጣሉ። 

ሥነ ልቦና (Psychology)

የሥነ ልቦና ቡድን፡ ሥነ ልቦናዊ እና የመዳበር ፈተናዎችን በመስጠት፣ ስለ ልጁ ባህርይ መረጃዎችን እና የግንዘቤ ክንውን እንቅስቃሴ 
(cognitive functioning) ተግባር ውጤትቶችን ከትምህርት ቤት መምህራን እና ወላጆች ጋር መተንተን።  የፈተና ውጤቶች እና 
ሌሎች መረጃዎች፣ ተገቢ የሆኑ አገልግሎቶችን ለመወሰን እና ግቦችንም ለመጻፍ፣ የዲሲፒኤስ የሥነ ልቦና ባለሙያዎች፣ ከወላጆች፣ 
ከመምህራን እና ከሌሎች ከግለሰብ ተኮር ትምህርት መርሀ ግብር (IEP) አባላት ጋር አብረው ይሠራሉ ። የትምህርት ቤት የሥነ ልቦና 
ባለሙያዎች በተጨማሪ፣ የትምህርት እና የባህርይ  ሥልቶችን ለመንደፍ የትምህርት ቤት መምህራንን እና ባለሙያቸውን እንዲሁም 
ወላጆችን ይረዳሉ።

ንግግር -የቋንቋ ችግር ምልክቶች (Speech-Language Pathology)

የንግግር - የቋንቋ ችግር ምልክቶች ቡድን ከ ቋንቋ እና ከመግባባት ጋር ተዛምዶ ያላቸው የተወሰኑ ችግሮች እና ዝግመቶችን ለይቶ 
በማወቅ የተወሰነ ቀውስ ያለባቸውን ተማሪዎች ይረዳል። ቡድኑ፣ በአካዳሚክ ስኬታማነታቸው ላይ ጫና የሚያስከትሉትን እነዚህን 
ተጽእኖዎች እንዲቋቋሙ እርዳታ ያደርጋል። ይህም፣ ተማሪዎች ይበልጥ ከእንዲህ ያለው ሁኔታ ተላቀው ነጻ እንዲሆኑ፣ መናገር 
የማይችሉ ተማሪዎችን በመግባባት አኳያ በሚረዱ ቴክኖሎጂ መጠቀምን ያካትታል። የንግግር የቋንቋ ችግር ምልክት ባለሙያዎች 
(Speech-language pathologists) የንግግር - የቋንቋ ክህሎቶችን እንዲያዳብሩ እና እነዚህን ክህሎቶችም በክፍል እና በቤታቸው 
የማጠናከር እድሎች እና ሥልቶች በመጠቀም ችሎታቸውን እንዲያጎለብቱ ከመምህራን እና ከወላጅች ጋር በቅርብ ይሠራሉ።



ክፍል 504 ፕሮግራም (Section 504 Program)

አገልግሎት የሚሰጠው፤ በ 504 እቅድ የተካተቱ እክል ያላባቸው ተማሪዎች በሙሉ 

የክፍል ደረጃዎች፤ ከቅድመ ትምህርት (Preschool) እስከ 12ተኛ ክፍል 

መገናኛው፤ 504@dc.gov

ይህ የ 504 ክፍል ፕሮግራም መጠሪያነቱ የተሰየመው የ 1973 መልሶ ለማቋቋም (Section 504 of the Rehabilitation Act of
1973) የፌድራል ሕገ ደንብ (federal law) ሲሆን የሕዝብ ትምህርት ቤቶች ሁሉ እክል ላለባቸው ተማሪዎች አግባብነት ያለው 
ድጋፍ እንዲሰጡ የሚጠይቅ እና በዚህም ተማሪዎቹ በትምህርት ቤት የሚሠራበትን አጠቃላይ ሥርዓተ ትምህርት የትምህርት እድሎች 
ተጠቃሚ እንዲሆኑ የሚያስችል ነው። 

ይህ የ 504 ክፍል ፕሮግራም፣ እንደ ልዩ የትምህርት ፕሮግራም የምርሀ ግብሩ ተጠቃሚ ለሆኑ ተማሪዎች ለየት ያለ የትምህርት አሰ 
ጣጥ ዘዴ አይጠቀምም። በዚህ ምትክ ይህ ክፍል 504 ፕሮግራም ድጋፍ የሚያሻቸው እክል ያለባቸው ተማሪዎች በዲስትሪክት ኦፍ 
ኮሎምቢያ የሕዝብ ትምህርት ቤቶች (DCPS) ሥርዓተ ትምህርት እና የትምህርት እድሎች በሚገባ ተጠቃሚ እንዲሆኑ የሚያስችላ 
ቸውን ድጋፍ እና አገልግሎት እንዲያገኙ የሚያደርግ ነው።   

ብቁነት

 አንድ ተማሪ በክፍል 504 ፕሮግራም ላይ እንደተቀመጠው ተገቢነቱ የሚረጋገጠው (1) አካላዊ ወይም  አእምሮአዊ እክል  
( physical or mental impairment) ሲኖርበት (2) ዐቢይ የዕለት ተዕለት የሕይወት ተግባር እንቅስቃሴን  (a major
life activity) (3) በከፍተኛ ደረጃ የሚያውከ  (substantially limits)ሆኖ ሲገኝ ነው።

 አንድ ተማሪ ብቁ ለመሆን ሦስቱንም መስፈርቶች ማሟላት አለበት። ብቁነት የሚወሰነው በተማሪ ልጅዎ ትምህርት ቤት በ 
504 ቡድን አባላት ነው።

የክፍል 504 የአሠራር ሂደት  

 ወላጆች/አሳዳጊዎች ተማሪ ልጃቸው አካላዊ ወንም አእምሮአዊ እክል አለው ብለው የሚሉ ከሆነ እና ይህም ለክፍል 504
ብቁ ያደርገዋልብለው የሚያምኑ ከሆነ ለ ክፍል 504 ማስተላለፊያ ቅጹን  መሙላት አለባቸው። የማስተላለፊያ ቅጾች በል 
ጅዎ ትምህርት ቤት ይገኛሉ። 

 የማስተላለፊያ ቅጹን ትምህርት ቤት አንድ ጊዜ ከተረከበ የ 504 ቡድን አባላት ወላጆች/አሳዳጊዎች የ 504 የብቁነት ስብስባ 
ማረጋገጫ ስብሰባ ላይ መገኘት የሚያስችላችውን የህክምና ማስረጃቸውን ወይንም ሌሎች ተጨማሪ መረጃዎች እንዲያቀርቡ 
ይጠየቃሉ። በዚህ የተገቢነት ማረጋገጫ ስብሰባ ላይ የቡድን አባላቱ የቀረበላቸውን መረጃዎች መርምረው ተማሪዎ ተገቢ 
መሆኑን ወይንም ያለመሆኑን ውሳኔ ይሰጣሉ።

ተማሪው ተገቢነቱ ከተረጋገጠ የ 504 ቡድን አባላት - ወላጆች/አሳዳጊዎችን ጨምሮ ለተማሪው የሚያስፈልገውን የ 504 እቅድ በዝርዝር
ይጽፋሉ። እቅዱ ተማሪው የትምህርት ቤቱን አጠቃላይ ሥርዓተ ትምህርት በተገቢው ሁኔታ መከታተል እንዲችል ሊደረጉለት የሚገቡ ልዩ
ልዩ ድጋፎችን እና እአገልግሎቶችን የሚገልጽ ነው። 

የ 504 ቡድን አባላት በየዓመቱ በመገናኘት ለተማሪው የተቀመጠውን የ 504 እቅድ በገምገም ለውጥ የሚያሰፈልገው ሆኖ ሲገኝ ውሳኔ 

ይሰጣሉ። በተጨማሪም የ 504 እቅድ በየሦስት ዓመቱ እንዴ በመሰብሰብ ተማሪው ለክፍል 504 ፕሮግራም ተገቢ ሆኖ የመቀጠሉ 

ሁኔታ ላይም ግምገማ ያካሂዳሉ።

ለበለጠ መረጃ 
 በዩናይትድ ስቴትስ የትምህርት መምሪያ ድረ ገጽ ላይ

http://www2.ed.gov/about/offices/list/ocr/504faq.html. በመግባት ስለ ሕጉ ቀጥታ ማንበብ ይችላሉ። 
በተጨማሪም በልጅዎ ትምህርት ቤት በገጽ በመቅረብ በዚህ ጉዳይ ላይ የተጻፉ በራሪ ወረቀቶችን እና ማመልከቻ ቅጾችን 
ማንበብ ይችላሉ።   

የቻርተር፣ የግል እና ሀይማኖታዊ የሆኑ ትምህርት ቤቶች፡ በክፍል 504 ራስን የመቻል የሥልጠና መርሀ ግብር የበኩላቸውን ግዴታ 
የሚወጡበት የራሳቸው የሆነ የተለየ ፕሮግራም እንዳላቸው ልብ ይብሉ። ተማሪ ልጅዎ በቻርተር፡ በግል ወይም ሀይማኖታዊ ትምህርት 
ቤት የሚማር ከሆነ እባክዎን ትምህርት ቤቱን ቀጥታ መረጃ ይጠይቁ።   



የሽግግር ፕሮግራሞች

ፕሮጀክት አሰሳ

አገልግሎት የሚሰጠው፤ ከ18-21 ዓመት እድሜ ውስጥ ላሉ እና የግላዊ ትምህርት እቅድን (IEP) አጠናቆ የምስክር ወረቅት ለመቀበል 
በመከታተል ላይ እና በመጣር ላይ ላሉ ተማሪዎች  
መገናኛው፤ osi.transition@dc.gov

ፕሮጀችት አሰሳ ከትምህርት ወደ ሥራ ዓለም የሚደረግ የሽግግር እንቅስቃሴ ሲሆን ተማሪዎች በቢሮ ውስጥ ሆነው ከገሀዱ ዓለም የኑሮ 
ሁኔታ ጋር የሚተዋወቁበት፣ የሥራ ሥልጠና የሚያገኙበትና ራሳቸውንም ብቁ የማድረግ እንቅስቃሴ ውስጥ ገብተው የሚሳተፉበት 
ፕሮግራም ነው። የፕሮግራሙ ዓላማም የዕውቀት እና የአእምሮአዊ ግንዛቤ ችሎታቸው ዝቅተኛ ለሆኑ ተማሪዎች ለሥራ መስክ ብቁ 
ሊያደርጋቸው በሚያስችል የልምምድ ክንውን ውስጥ እንዲሳተፉ ለማድረግ ነው። ፕሮጀክት አሰሳ የሚገኘው በዩናይትድ ስቴትስ 
የትምህርት መምሪያ፣ በጤና ጥበቃ መምሪያ እና በሰብአዊ አገልግሎቶች ውስጥ ነው። 

የብቁነት መመሪያዎች 
ተማሪዎች ብቁ ለመሆን፤-

 የአእምሮ ወይም የሌላ የእድገት መዳበር እክል (intellectual or other developmental disability) ያለባቸው መሆናቸው 
ሲታወቅ 

 ከ 18–21 ዓመት እድሜ ኖሯቸው ልዩ የትምህርት አገልግሎት ፕሮግራም ውስጥ ተሳታፊ ከሆኑ

 በምስክር ወረቀት መርሀ ግብር ውስጥ ተሳታፊ ሆነው (ለዲፕሎማ ሳይሆን) ትምህርት ገበታ ላይ የመገኘት ጥሩ ሁኔታ ያላቸው 

 በፕሮግራሙ ወቅትም ሆነ በፕሮግራሙ ማለቂያ ላይ በማኅበረሰቡ ውስጥ እና በተጨማሪ በቢሮም ለመሥራት ፍላጎት ያላቸው  
 ራስን በንጽህና የመጠበቅ ክህሎት፣ ማኅበራዊ፣ እና የመግባባት ክህሎቶች ያላቸው
 መመሩያዎችን የመከተል ችሎታ እና ለሥነ ምግባር ደንቦች ተገዥ የመሆን ችሎታ

 በሕዝብ የመጓጓዣ አግልግሎቶች ያለ ማንም እርዳታ በራሳቸው ሜትሮ አክሰስን (MetroAccess) ጨምሮ መጠቅም መቻል 
(ጉዞን የሚመለከት ሥልጠና በፕሮግራሙ አማካኝነት ይገኛል) 

 ከአደንዛዥ ዕጾች እና ከወንጀል ተግባር ነጻ የመሆን የማጣሪያ ምርመራን ማለፍ

የተማሪ አመራርጥ
በፕሮግራሙ ለመካተት ፍላጎት ያላቸው ሁሉ በትምህርት ቤታቸው የሚገኝ ልዩ የትምህርት ሥልጠና ፕሮግራም በአካል በመግኘት 
ማመልከቻቸውን ለሚመለከተው አካል እንዲመራላቸው ማድረግ አለባቸው። የተማሪዎቹ ለፕሮግራሙ የተገቢነት ምስክር የሚሰጠው 
በመጸው (fall) እና በክረምት (winter) ወቅቶች ሲሆን፣ የመጨረሻ ምደባ የሚከናወነው በ ፀደይ (spring) መባቻ ላይ ነው። ተቀባ 
ይነት ያገኙ ተማሪዎች በሙሉ ለሁለት ሣምንት ያህል የሚሰጠውን አጠቃላይ ገለጻ መከታተል ይኖርባቸዋል። ተጨማሪ ማብራሪያ 
የሚፈልጉ ከሆነ የሽግግር ቡድን አባላትን በ osi.transition@dc.gov. ላይ ማግኘት ይችላሉ።

የሥራ ቅጥር የውድድር እድሎች (CEO) ፕሮግራሞች
አገልግሎቱ፤ ከ 16-22 ኣድሜ ክልል ውስጥ ለሚገኙ በከፍተኛ ሁለተኛ ደረጃ ትምህርት ቤት ለዲፕሎማ ለሚማሩ እክል ላለባቸው 
(with disabilities) ተማሪዎች 
መገናኛው፤ osi.transition@dc.gov or http://dcpsceo.com

የዋና የሥራ አስፈጻሚ መኮንን (CEO Program) ውድድርን የሚጠይቅ የሥራ እድል ፕሮግራም በከፍተኛ ሁለተኛ ደረጃ ትምህርት 
ቤቶች ለሚማሩ እክል ላለባቸው ተማሪዎች በተለያዩ የሥራ ዘሮፎች ውስጥ ሆነው ከሚሰጡ ሙያተኞች ጋር  እንዲገናኙ ዕድሎችን 
ያመቻቻል። እነዚህ አማካሪዎች፣ ተማሪዎች ለሥራ ስምሪት የሚመርጧቸውን የሥራ መስኮች በተመለከተ የቅርብ እገዛ እና ክትትል 
ያደርጉላቸዋል። ተማሪዎች ከአማካሪዎቻቸው ጋር በቅርብ ይሠራሉ። የሙያ ክህሎት ማዳበሪያ ክፍለ - ትምህርቶችን በየሣምንቱ 
እየተከፈላቸው ይከታተላሉ። በመረጡት የሙያ ዘርፍ ላይ ያተኮረ ፕሮጀክት አጠናቀው ያስረክባሉ። ተማሪዎቹ ፕሮግራሙን አጠናቀው 
ሲጨርሱ የቅርብ አማካሪዎቻቸው ላሉበት ድርጅት የበጋ (summer) ወቅት ክፍያ ላለው የሥራ ላይ ልምምድ ሠራተኛ ምደባ 
እንዲቀበሏቸው ማመልከቻ እንዲያስገቡ ያግዛሉ።

ተማሪዎች ለፕሮግራሙ ብቁ መሆናቸውን የሚያረጋግጠው በትምህርት ቤቱ የመጀመሪያው የዓመቱ ክፍለ ትምህርት ውቅት በትምህ 
ርት ቤቱ መምህራን ነው። ተቀባይነት አግኝተው የተመረጡ ተማሪዎች ደግሞ በመጸው (fall) የትምህርት ክፍለ ዓመት ወቅት መገባደጃ 
ላይ በትምህርት ቤታቸው ውስጥ ቃለ መጠይቅ ይደረግላቸዋል። የመጨረሻ ምርጫ የሚደረገው፣ የቃለ መጠይቁ ሂደት ከተጠናቀቀ 
በአማካይ ከሦስት ሣምንት በኋላ ነው። ፍላጎቱ ያላቸው ወላጆች የፕሮግራሙ አባላትን በቀጥታ ወይም ተማሪ ልጃቸው ለተመደበው 
የልዩ ትምህርት ሥልና መምህርት ፈልገው ማነጋገር ኣለባቸው።



መጓጓዣ
መጓጓዣ በ IDEA ሥር ተዛማጅ አገልግሎት ሲሆን፣ የልጅዎ ብቁነት የሚወሰነው  በስቴቱ የትምህርት ጠቅላይ ሥራ አስኪያጅ (OSSE)
ጽሕፈት ቤት በሚሰጠው መስፈርት መሠረት በግል የትምህርት እቅድ ቡድን (IEP) ነው። መጓጓዣ የሚቀርበው በ OSSE መጓጓዣ 
ዋና ክፍል (DOT) ነው።

ስለ ልጅዎ ለመጓጓዣ ብቁነት ጥያቄዎች ካለዎት እክዎን የልጅዎን ትምህርት ቤት ያነጋግሩ። 

ልጅዎ ለመጓጓዣ ብቁ ከሆነ እና ስለ አውቶቡስ፣ ስለ ጉዞ መስመር ወይንም ስለ ክፍለ ጊዜ ሠሌዳው፣ ጥያቄዎች ካለዎት፣ እባክዎን  ለ 
OSSE DOT Parent Resource ማዕከል በ 202-576-5000 ስልክ ይደውሉ። 



አካዳሚክ ጣልቃ ገብነት እና ፕሮግራሞች 

በርስት (BURST): የተሰኘው የንባብ ፕሮግራም፣ የንባብ ክህሎትን በተመለከተ እርዳታ የሚያሻውን ቦታ ለይቶ በማውጣት ዲስቲሪክት አቀፍ የሚያጠ 
ቃልል ጥናትን ተግባራዊ ያደርጋል። በመሆኑም የትምህርት አሰጣጡ ትኩረት የሚያደርገው በእነዚህ ተለይተው በወጡ ቦታዎች ላይ ሆኖ ተማሪዎቹ የድምፅ 
አወጣጥን (phonics)፣ የአነጋገር ቅልጥፍናን፣ ማስተዋልን (comprehension)፣ የቃላት ችችሎታን እና የቃል ንግግር ቋንቋ እንዲያዳብሩ ያደርጋል። 

ዲሲ መሠረታዊ ዋና የጋራ የስቴት መስፈርቶች (DC Common Core State Standards): እነዚህ መስፈርቶች ተማሪዎች ከመዋዕለ ሕጻናት (kinder-
garten) እስከ ዐሥራ ሁለተኛ ክፍል ድረስ በሚቆዩበት ወቅት በሚገባ ማወቅ ያለባቸውን ጉዳዮች እና መተግበር ያላባቸውንም ይዘረዝራል።

ዲሲ ስኮፕ እና ስኴንስ (DC Scope and Sequence): ዲሲ ስኮፕ እና ስኴንስ ትኩረት በመላው ዲስትሪክት (በተለያዩ የክፍል ደረጃ ዎች እና የትምህርት 
ዐይነቶች) አንድ ወጥ የሆነ የትምህርት አሰጣጥ ተግባራዊ እንዲሆን፣ መምህራን መቼ እና ምን ማስተማር እንደአለባቸው ግልጽ መመሪያ አዘጋጅቶ ያቀርባል።

ኤድማርክ (Edmark): ይህ መርሀ ግብር አማራጭ የድምፅ አወጣጥ ትምህርትን ለሚፈልጉ ተማሪዎች የተዘጋጄ ነው። ፕሮግራሙ እስከ ሦስተኛ ክፍል 
ድረስ ዕይታን መሠረት ያደረጉ የቃላት ይዘት ላይ የሚያተኩሩ ቃላቶችን በጥንቃቄ ቅደም ተከተላቸውን በጠበቁ፣ እና ድግግሞሽን የተከተለ የትምህርት 
አሰጣጥን አስደግፎ ያስተምራል። 

ኢኳል ማትስ (Equals Math): ይህ እክል ላለባቸው ተማሪዎች የተነደፈ የሂሳብ ትምህርት ፕሮግራም ሲሆን፣ መርሀ ግብሩ በተለያየ ደረጃ ማለትም 
በቅድመ መሰናዶ (pre-readiness)፣ በመሠረታዊ (fundamental) እና ከፍተኛ የስሌት ደራጃ ለተቀመጡ (higher order math skills) የሂሳብ 
ዕውቀት ክህሎት የሚያስጨብጥ ነው። እያንዳንዱ የትምህርት እቅድ በሁሉም ደረጃ ለሚማሩ ተማሪዎች የሂሳብ ጽንሰ ሀሳብ ግንዛቤ እንዲያገኙ 
ያስችላቸዋል። 

ከመውድቅ ነጻ የሆነ ንባብ (Failure Free Reading): ይህ ከመውደቅ ነጻ የሆነ ንባብ ላቅ ባለ ደረጃ የተዋቀሩ የቋንቋ ማሻሻያ ፕሮግራም ሲሆን ትኩረቱ 
አንብቦ የመረዳት ክህሎትን በማስተማር ላይ ያተኮራል። የዚህ ትምህርት ይዘት የተቀረጸው በኦድሜ ከፍ ያሉ ተማሪዎች ፍላጎቶች ላይ የተንተራሰ ሲሆን 
የንባብ ደረጃቸውን በሚያጎለብቱ ትምህርቶች የተደገፈ ነው።   

ፈንዴሽንስ (Fundations): የፈንዴሽንስ (Fundations) ትምህርት ትኩረቱ በጥንቃቄ በተቀረጸ ተከታታይነት ባለው የክህሎት ግንባታ ላይ ሲሆን፣ 
የሚያካትተውም የኅትመት ዕውቀት ላይ በተመሠረቱ የፈደላት ዝርዝር የአጻጻፍ እና የድምፅ ባሀርያት ግንዛቤ፣ ፊደላትን የመተርጎም፣ የቋንቋዎች ምንነትን 
የመረዳት፣ የአነጋገር ጥራት፣ የሆህያት ስያሜን የሚያጠቃልል ነው። ከፍ ባለ ደረጃ ደግሞ ጥልቅ ግንዛቤ የማስጨበጥ፣ የንግግር እና የማደመጥ ችሎታን 
በሚያጎለብቱ ትረካ ተጋባራዊ እንቅስቃሴዎች ላይ የተመሠረተ ነው።  

ሀንድ ራይቲግን ዊዛውት ቲየርስ (Handwriting without Tears): ይህ ፕሮግራም የሰውነታችንን እንቅስቃሴ አመንጪ ኃይልን የሚያጠናክር ነው። 
ፕሮግራሙ ተማሪዎች የእጅ ጽሕፈታቸውንና የፈደል አጣጣል ክህሎታቸውን ለማጠናከር በሚያግዙ ዘርፍ ብዙ የስሜት ሕዋሳት እንቅስቃሴ እና ክንዋኔ 
የታጀበ ነው። 

ጀስት ዎርድስ (Just Words): ይህ ፕሮግራም ከ 4 -12 ኛ ክፍል ለሚማሩ ተማሪዎች የሆሄ ስያሜ እና አተረጓጎም ላይ የተመሠረተ ዘርፈ ብዙ የስሜት 
ሕዋሳት እንቅስቃሴ ላይ የተመሪኮዘ ነው።   

ሊክሲያ (Lexia): የ የንባብ እና የጽሕፈት ክህሎት ማሳደጊያ ጣልቃ ገብነት፣ የእያንዳንዱን ተማሪ ባሕርይ መሠረት ባደረገ የመማር  መንግድ የተቃኘ 
ሲሆን፣ የትምህርት እአሰጣጡም ተማሪው በሚያሳየው ሁኔታ ላይ ያተኮረ ነው። የዚህ ሶፍት ዌር (software) ዋና ትኩረት የተማሪዎችን የድምፅ ቅመራ 
ባህርያት (phonological awareness) ግንዛቤ ላይ ቢሆንም፣ ሁሉንም ተጓዳኝ ነገሮች ያካትታል። 

ሊንዳሙድ ቤል (Lindamood Bell): ይህ የንባብ ፕሮግራም በሁለት ክፍሎች  የተመሠረተ ሲሆን እነዚህም Seeing Stars እና በዐይነ ኅሊና 
የማየት/በንግግር የመግለጽ (Visualizing/Verbalizing) ይሰኛሉ። ይህ በዐይነ ኅሊና የማየት/በንግግር የመግለጽ ፕሮግራም ተምሳሌያዊት ንድፎችን በሀስብ 
የመቅረጽ (symbol imagery)፣ በቃላት ውስጥ ድምፆችን ሆህያትን በኣእምሮ የመሣል ክህሎት ነው። ቃላትን በአእምሮ ምስል ሥሎ የማየት 
(Visualizing) እና በቃላት (Verba- lizing) የመግለጽ ፕሮግራም፣ ለንግግር እና ለጽሑፍ ቋንቋ ቃላትን በአእምርሮ ቀርጾ የማስቀመጥ ችሎታን 
ያዳብራል።  

ረዲንግ ዎንደርስ (Reading Wonders): ዎንደርስ (Wonders) እነዚህ ዋና የጋራ መሠረታዊ የስቴቱ መስፈርቶች (Common Core State
Standards) በቀጥታ በተያያዘ መልኩ ጠንካራ የንባባ መሠረት ለመጣል ድጋፍ ያደርጋል። ፕሮግራሙ የንባብ እና የጽሕፈት ዐውደ ጥናቶች በተማሪው 
ፍላጎት ላይ ያለሙ የተለያየ ደረጃዎችን በሚያገናዘብ የማስተማሪያ ምንጮች ይገለገላል። ዎንደርስ በተጨማሪ ዘርፈ ብዙ መገናኛ ብዙኃን በ interactive
ጨዋታዎች እና ቲክኖ ሎጂዎች ይጠቀማል።   

ስፔል ሪድ (SpellRead): ይህ ፕሮግራም የዘርፈ ብዙ የስሜት ሕዋሳት ትምህርት አሰጣጥን የሚያጠቃልል ሆኖ፣ ሆህያትን እና ተጓዳኝ ድምፆችን 
እነደተፈለገው እየተለዋውጡ ልምምድ ማድረግን እና - ይህንንም መሠረት አድርጎ ወደ ንባብ እና ጽሕፈት አጠቃቀም መሸጋገር ማለት ነው።

ስታር ኦቲዝም (STAR Autism): ይህ ፕሮግራም የ ABA ቋንቋ መዳበር ትምህርት አሰጣጥን ተከትሎ፣ መሠረታዊ የማስተማሪያ ቁሳቁሶችን ያበረክታል። 
መርሀ ግብሩ በተጨማሪ በንግግር ፈውስ (speech therapy) አኳያ የትምህርት አሰጣጥ መንደፍን፣ እንደዚሁም ለንባብ መሠረት የሆነውን ክህሎት የቃል 
የቋንቋ ክህሎትን ያስተምራል።  

ሲስተም 44/ሪድ 180 (System 44/Read 180): ሪድ (Read) 180 ቀጣዩ ትወልድ (Next Generation)፣ ተማሪዎች በሁሉም መሠረታዊ የንባብ 
መስኮች (የማሰተዋል ንባብ፣ ቅልጥፍና፣ እና በጽሑፍ ሀሳብን የመግለጽ) ተማሪዎች እንዲያሻሽሉ የሚረዳ ነው። System 44 Next Generation pro-
gram ተማሪዎች መሠረታዊ የማንበብ ክህሎትን (ድምፆችን፣ የማሰተዋል ንባብ እና ጽሑፍ) እንዲያዳብሩ፣ ይረዳል። ሁለቱም ፕሮግራሞች በኮምፒዩተር 
እና በዋና የጋራ መሠረታዊ የስቴቱ መስፈርቶች (Common Core State Standards) ላይ የተመሠረቱ ናቸው።   



የቃላት መግለጫ (Glossary of Terms)

Access: በሥርዓተ ትምህርቱ የመሳተፍ እድል እና እድገት የማሳየት

ነጻ ተገቢ የሕዝብ ትምህርት (Free appropriate public education (FAPE)): ለተማሪዎች ሁሉ ተገቢነት ያለው የትምህርት 
ዋስትና የሚስጥ (የልዩ ትምህርት አሰጣጥን እና ተዛማጅ አገልግሎቶችን ጭምር) በሕዝብ ወጪ እና ወላጅም ሆነ ኣሳዳጊ አንድም ወጪ 
ሳይጠየቅ የሚካሄድ የትምህርት መብት።   

ሙሉ የክፍል ትምህርት (Full-Time Classroom)፤ እንደ መርሀ ግብሩ ዐይነት መሠረት፣ በተወሰኑ ፍላጎቶች ላይ በማተኮር የልዩ 
ትምህርት አገልግሎትቶች የሚሰጥ የትምህርት ክፍል ነው። በእነዝህ ክፍሎች የሚማሩ ተማሪዎች ከአጠቃላይ ትምህርት ውጪ፣ በግለ 
ሰብ ተኮር ትምህርት መርሀ ግብራቸው (IEPs) ላይ 20 ወይንም ከዚህ በላይ የሆነ ሰዓት የልዩ ትምህርት ክፍል አላቸው።

በግለሰብ ተኮር ትምህርት መርሀ ፕሮግራም (Individualized Education Program (IEP)): የአንድን ተማሪ የትምህርት ፍላጎ 
ቶች እና እነዘህንም ፍላጎቶች ግብ ለማሳካት የሚያስፈልጉትን የትምህርት አሰጣጥና አገልግሎቶቹን ጭምር የሚዘረዝር መረጃ ነው። የ 
IEP ቡድን፣  መሠረ ታቸው በትምህርት ቤት የሆኑ ግለሰቦችን  እና እንዲሁም ወላጆችን፣ ተማሪዎችን (አግባብነት ካለው) በተማሪዎች 
ፍላጎት ላይ ለመወያየት ስብሰባ የሚያካሂዱ እና የግል እቅድ ( IEP) የሚነድፉ ናቸው።  

በአጠቃላይ ትምህርት ውስጥ፤ ይህ ስያሜ አብዛኛውን ጊዜ በ IEP ውስጥ ብዙ በርካታ የልዩ ትምህርት አሰጣጥ ወይንም የተዛማጅ አገ 
ልግሎቶች ሰዓቶችን ይከተላል። በአጠቃላይ ትምህርት ውስጥ እስከአሉ ድረስ እክል ላለባቸው ተማሪዎች የሚሰጠው ልዩ ትምህርት 
እና የተዛማጅ አገልግሎቶች ሰዓቶችን ይከተላል። በአጠቃላይ ትምህርት ውስጥ እስካሉ ድረስ እክል ላለባቸው ተማሪዎች የሚሰጠው 
ልዩ ትምህርት እና ተዛማጅ አገልግሎቶች አብሮ ይሰጣቸዋል ማለት ነው።

እክል ያለባቸው ግለሰቦች ሕገ ደንብ (Individuals with Disabilities Act (IDE)): IDEA እክል ያለባቸው ግለሰቦች ሕገ ደንብ፣ 
ስቴቶች እና የማኅበረሰብ ወኪል ድርጅቶች፣ እልክ ላለባቸው ልጆች ልዩ ትምህርት እና ተዛማጅ አገልግሎቶች እንዴት ትምህርት እንደ 
ሚሰጡ የሚገዛ የፈድራል ሕግ ነው። 

እክል ያለባቸው ተማሪዎች እክል ከሌለባቸው ተማሪዎች እኩል በአጠቃላዩ  ሥርዓተ ትምህርት፣ ትምህርት፣  የማግኘት እድል  
(Least restrictive environment (LRE)):  የግል የትምህርት ድንጋጌ ( IDEA) መሠረት፣ እክል ያለባቸው እክል ከሌለባቸው  
አቻዎቻቸው  እኩል ጎን ለጎን በሚቻለው መጠን ሁሉ አብረው እኩል ትምህርት የሚማሩበት ሁኔታ ነው። ሆኖም የእክሉ ሁኔታ እክል 
ከሌለባቸው አቻዎቻቸው  እኩል ለመማር የማያስችላቸው ሆኖ ሲገኝ ብቻ ነው ከመደበኛው አጠቃላይ ትምህር እንዲወገዱ የሚደ
ረገው።     

ከአጠቃላይ ትምህርት ውጪ (Outside of general education)፤ የሚለው ይህ ስያሜ በ IEP ውስጥ አብዛኛውን ጊዜ በርካታ 
የልዩ ትምህርት አሰጣጥን ወይም ተዛማጅ አገልግሎቶችን ለበርካታ ሰዓት ይከተላል። ከአጠቃላይ ትምህርት ውጪ (Outside of
general education) የሚለው ሙሉ በሙሉ እክል ካለባቸው ጠቅላላ ተማሪዎች ለተውጣጣ መደብ ወይንም ቡድን የሚሰጥ ልዩ 
ትምህርት እና አገልግሎቱን የሚያመልከት ነው። ከግል የትምህት ፕሮግራማቸው (IEP) 20 ሰዓቶች  ያነሰ የተለየ ትምህርት የሚሰ 
ጣቸው ተማሪዎች በትምህርት ላቦራቶሪ እና በአጠቃላይ ትምህርት ክፍላቸው አገልግሎት ያገኛሉ። በግል የትምህርት ፕሮግራማቸው 
ከአጠቃላዩ ትምህርት ውጪ ከ 20 ሰዓቶች በላይ በልዩ ትምህርት የሙሉ ሰዓት ፕሮግራም ይሰጣቸዋል።  



የልዩ ትምህርት ጽሕፈት ቤት የግኑኝነት መረጃ

(Office of Special Education Contact Information)

Office of Specialized Instruction
Inclusive Programming Division
1200 First Street NE
Washington, DC 20002
(202) 442-4800
osi.programming@dc.gov
Behavior & Education Support Program
osi.behavior@dc.gov
Communication & Education Support Program
osi.autism@dc.gov
Early Learning Support Program
osi.sls@dc.gov
Independence & Learning Support Program
osi.lowincidence@dc.gov
Medical & Education Support Program
osi.lowincidence@dc.gov
Sensory Support Program
osi.lowincidence@dc.gov
Specific Learning Support Program
osi.sls@dc.gov
Assistive Technology
osi.at@dc.gov
Early Childhood Inclusion Classrooms
202-576-6708

Early Stages
referral@earlystagesdc.gov
Extended School Year
osi.esy@dc.gov
Home and Hospital Instruction Program
hip.dcps@dc.gov
Inclusion Models
osi.sit@dc.gov
Transition Programs
osi.transition@dc.gov
Related Services
dcps.relatedservices@dc.gov
Section 504
504@dc.gov
OSSE Department of Transportation Parent Resource Center
202-576-5000




